
پەیماننامەی نێودەوڵەتیی تایبەت بە مافە شارستانی و 
سیاسییەکان بە پێی بڕیاری کۆمەڵەی گشتیی نەتەوەیەکگرتووەکان 
ژمارە 22٠٠ئەلف )د- 21( لە مێژووی 1٦ی کانوونی دووەمی 1٩٦٦

دێباچە
دەوڵەتانی پەیوەندیدار ل���ەم پەیماننامەیەدا وایدەبینن كە ئیقرار 
كردن بە  كەرامەتی رەسەن و مافە یەكسان و جێگیرەكان بۆ یەكەیەكەی 
ئەندامانی  خێزانی مرۆڤایەتی، بەگوێرەی ئەو پرەنس���یپانە كە لە 
پەیماننام���ەی  نەتەوەیەكگرتووەكاندا راگەیەنراوە، بناغەی ئازادی 
و دادپەروەری و  ئاش���تی لە جیهاندا پێكدەهێنێ و ئیقرار دەكا كەئەم 
مافانە لەناخی  كەرامەتی ڕەسەنی مرۆڤەوە هەڵقولاون و پەی بەوە دەبا 
كەتاك����ە ڕێگا بۆ  هێنانەدی نموونەی هەرەب����اڵا، بەگوێرەی جاڕنامەی 
جیهانی����ی مافەكانی  مرۆڤ، لەوەدایە كە مرۆڤ����ەكان ئازادبن، لەمافە 
شارس����تانی و سیاس����ییەكان  بەهرەمەند بن و لەترس و هەژاری ڕزگار 
ب����ن، ئەمەش ڕێگای فەراهەم  كردن����ی هەلومەرجێكە كە توانابە هەموو 
مرۆڤێك دەبەخش����ێ تالە مافە  شارستانی و مافە ئابووری كۆمەڵایەتی 
و كولتووریی����ەكان بەهرەمەن����د  بێت و بە پێ���ی پەیماننامەی نەتەوە 
یەکگرت���ووەکان بە چاوی بایەخ و  نرخزانیی���ەوە دەڕوانێتە ئەرکی 
دەوڵەتان لە پابەندبوونیان لە بە هێزکردنی  رێزگرتن و ڕەچاوکردنی 
جیهانییانەی ئازادی و مافەکان���ی مرۆڤ،  هەروەها پەی بەوە دەبا 
کە تاکەکەس، ک���ە کۆمەڵە ئەرکێکی لەبەرامبەر  کەس���انیتر و ئەو 
کۆمەڵەیەشدا دەکەوێتە سەرشان کە ئینتیمای بۆ دەکا بەرپرسیاریی 
ئەوەی لەس���ەرە کە هەوڵبدات ئەو ماف���ە دانپێدانراوانەی نێو  ئەم 
پەیماننامەیە پتەو و ڕەچاو بکا، جا لەس���ەر ئەم مادانەی خوارەوە 

رێککەوتن:  

بەشی یەكەم

ماددەی 1 
 1- هەموو گەلان مافی بڕیاردانی چارەنووسی خۆیان هەیە.بەپێی 
ئەو  مافەش هەرگەلێك ئازادە لەبڕیاردان لەس���ەر ناوەندی سیاسی 
خۆی و  ئ���ازادە لە هەوڵدان بۆ هێنانەدی گەش���ەكردنی ئابووری و 

كۆمەڵایەتی و  كولتووری خۆی. 
 2- هەموو گەلێ���ك دەتوانێ بۆ هێنانەدی ئامانجە تایبەتییەكانی 
خۆی، ئازادانە  ڕەفتار لەگەڵ سامان و داهاتە سروشتییەكانی خۆی 
ب���كا، بێ ئەوەی  تێكدانێ���ك بخاتەناو هی���چ كام لەپابەندییەكانی 
كەلەهاوكاری���ی نێودەوڵەتی���ی  ئابووریی���ەوە هاتوونەو لەس���ەر 
پرەنسیپی بەرژەوەندی هاوبەش و قانوونی  نێودەوڵەتی دامەزراون.
لەهیچ حاڵەتێكدا ناشێت هیچ گەلێك لە  هۆكارەكانی ژیانی تایبەتی 

خۆی بێبەش بكرێ. 
 3- دەوڵەتان���ی پەیوەندی���دار ل���ەم پەیماننامەی���ەدا وێ���را بەو 
دەوڵەتانەش���ەوە كە  بەرپرس���یارییەتی بەڕێوەبردن���ی هەرێمە بێ 
ئۆتۆنۆمیی���ەكان و هەرێمەكانی  نێو )وصایە( یان بە ئەس���تۆوەیە، 
لەس���ەریانە ك���ە كار بۆ هێنان���ەدی مافی بڕیاردان���ی  چارەنووس 
بكەن و رێزی ئەو مافە بگرن ب���ە گوێرەی حوكمەكانی  پەیماننامەی 

نەتەوەیەکگرتووەکان.  

بەشی دووەم

ماددەی 2 
 1- هەموو دەوڵەتێك كەلە نێو ئەم پەیماننامەیەدایە لەسەریەتی 
كە رێزی  ئەو مافە دانپێدانراوانە بگرێ و دەستەبەریی ئەم مافانە بۆ 
ئەو كەسانە بكا  كەلە هەرێمەكەی ئەودان یاخوود لەژێر فەرمانڕەوایی 
ئەودان، بێ هیچ  جۆرە جیاکردنەوەیەك بە هۆی نەژاد، یان ڕەنگ، 
یان ڕەگەز، یان  زمان، یان ئایین، ڕای سیاس���ی یان ناسیاس���ی، 
یان بنەماو بنەڕەتی نەتەوەیی  یان كۆمەڵایەتی، یان س���امان، ڕەگ 

وڕەچەڵەك یاخوود شتی تری جیا لەم  هۆیانە. 
 2- ه���ەر دەوڵەتێكی كە ل���ەم پەیماننامەیەدای���ە، ئەگەر هات و 
 ڕێ و ش���وێنی یاسایی یان نایاس���ایی كارپێكراو، بەكردەوە زامنی 
 بەكارهێنان���ی ئەم مافە دانپێدانراوانە ن���ەكا كە لەم پەیماننامەیەدا 
 هاتووە، ئەوا پەیمان دەدا کە بەپێی ئیجرائاتی دەس���تووری خۆی و 
حوكمەكانی ئەم  پەیمانە، كاری پێوێست لە ڕێ و شوێنی یاسایی و 

نایاسایی بۆ مەبەستی  بەكارهێنانی ئەم مافانە، ئەنجام بدا: 
 3- هەر دەوڵەتێك كە لەم پەیماننامەیەدایە، پەیماندەدات کە: 

  )ا( : زامنی دابین كردنی رێگایەكی كاریگەر بۆ هەر كەسێك بكا كە 
بە  پێی ئەم پەیماننامەیە مافەكانی یان ئازادییەكانی پێشێل كرابێ، 
تەنانەت  ئەگەر ئەو پێش���ێلكارییە لە لایەن كەسانێكیشەوە ئەنجام 

درابێ كە  سیفەتێكی رەسمیشیان هەبێ. 
  )ب( : زامن���ی هەر كەس���ێك بكا كە بەم جۆرە س���تەمی لێكرابێ، 
دەس���ەڵاتێكی  دادوەریی یان كارگێڕیی ی���ان قانوونیی تایبەت، یان 
هەر دەس���ەڵاتێكی  تایبەتی تر، كە لە سیستەمی قانوونیی دەوڵەتدا 
هات���ووە، لێكۆڵینەوە لە ب���ارەی  مافەكان���ی بكا.هەروەها توانا و 



مافی بڕیاردانی چارەنووس٧

دەرەتانەكانی سكاڵای دادوەریی پەرە  پێبدات. 
  )ج( : زامنی دەس���ەڵاتە تایبەتییەكان بكا كە هەڵسن بە جێبەجێ 
كردنی ئەو  حوكمانەی كە لە بەرژەوەندی ستەم لێكراوان، دەرچووە. 

ماددەی 3 
دەوڵەتان���ی نێو ئ���ەم پەیماننامەی���ە، پەیم���ان دەدەن كە زامنی 
یەكسانبوونی  پیاوان و ژنان دەكەن لەمافی بەهرەمەند بوون لە هەموو 
مافە شارس���تانیی  و سیاس���ییەكان كە لە دەقی ئەم پەیماننامەیەدا 

هاتووە. 

ماددەی ٤ 
 1- لەحالەتی وەزع و پێشهاتە ئاوارتەكاندا كە هەڕەشە لە ژیانی 
نەتەوە  دەكا و ئەم حاڵەتەش بە شێوەیەكی رەسمیی راگەیەنرا بێ، 
دەوڵەتان���ی نێو  ئەم پەیماننامەیە، بۆیان هەیە لە بەرتەس���كترین 
س���نووردا، كە وەزعە كە  داخوازیی دەكا، كۆمەڵە رێ و ش���وێنێك 
بگرنە بەر كە بەپابەندییەكانی  نایانبەس���تێتەوە بەڵام بە مەرجێك 
ئەو رێ و ش���وێنانە، ئەوپابەندییانەی دیكە  نەسڕێتەوە كە بەپێی 
قانوونی نێو دەوڵەتیی دەكەوێتە س���ەری و  ه���ەڵاواردن )تمیز( ێك 
نەگرێتە خۆی كە پاس���اوەكەی تەنیا  نەژاد، رەنگ، رەگەز، زمان، 

ئایین و بنەمای كۆمەڵایەتی بێ. 
 2- ئەم دەقە رێگا بە هیچ سەرپێچییەك لە حوكمەكانی ماددەكانی 

  ٦، ٧، ٨، )هەردوو بڕگەی 1، 2( 11، 1٥، 1٦، 1٨ نادات. 
 3- ه���ەر دەوڵەتێك كە ل���ەم پەیماننامەیە دای���ە و مافی پابەند 
نەبوونی بە  كارهێناوە، دەبێ دەسبەجێ، لە رێگای ئەمینداری گشتیی 
نەتەوە  یەکگرت���ووەکان، دەوڵەتانی دیكەی نێو ئەم پەیماننامەیە، 
لەبارەی ئەو  حوكمانەوە كە پێیەوە پابەند نەبووە و ئەم هۆكارانەش 

رابگەیەنێ كە بۆ  ئەمە پاڵی پێوەناوە، ئاگادار بكاتەوە هەروەها لە 
س���ەریەتی ئەو مێژووەش  كە پابەندنەبوونەكەی تێدا كۆتایی دێ، 

جارێكی دیكە و هەر لە هەمان  رێگەوە ڕابگەیەنێ. 

ماددەی ٥ 
 1- ئەم پەیماننامەیە هیچ حوكمێكی ئەوتۆی تێدانیە كە ش���یاوی 
ئەوەی  هەبێت بە جۆرێك لێك بدرێتەوە كە بەبارێكدا س���وودی لێ 
وەربگیرێ كە  ماف بداتە هیچ دەوڵەتێك یان گروپێك یان كەس���ێك 
بۆ دەس���ت بەكاربوون  ی���ان چالاكییەك یان هەس���تان بەكارێك كە 
ئامانج���ی بەفیڕۆدانی هیچ كام لەو  م���اف و ئازادییانە بێ كە لەم 
پەیماننامەیەدای���ە یان دانانی كۆمەڵە كۆتێك ك���ە  فراوانترن وەک 

لەوەی كە لە دەقی پەیماننامەكەدا هاتووە. 
 2- لەهیچ وڵاتێك س���ەپاندنی هیچ كۆتێك یان هیچ بەرتەس���ك 
كردنەوەیەك لە  ماف���ە بنەڕەتییەكانی مرۆڤ كە دانی پێدانراوە یان 
پەیڕەو كراوە، شیانی  قەبوڵ كردنی نییە بەبیانووی ئەوەی كە دانی 
بەو پەیماننامەیەدا نەناوە  یاخوود لە بەرتەس���كترین مەودادا دانی 

پێداناوە. 

بەشی سێیەم

ماددەی ٦ 
 1- مافی ژی���ان مافێكە یاوەری خوودی هەم���وو مرۆڤێكە و دەبێ 
قانوون  ئ���ەم مافە بپارێزێ و ناش���ێ هیچ مرۆڤێك بەش���ێوەیەكی 

هەڕەمەكی لەژیان  بێبەش بكرێ. 
 2- لەو وڵاتانەدا كە سزای لە سێدارەدان هەڵنەوەشاوەتەوە حوكم 
بەم  س���زایە ناكرێ تەنیا لەحاڵەتی تاوانگەلێكی یەكجار ترسناك 

دا نەب���ێ بەپێی  قانوون���ی پەیڕەوكراو لە س���ەروبەندی رووداونی 
تاوانەكە، كە لەگەڵ  حوكمەكانی ئەم پەیماننامەیە و رێككەوتننامەی 
بەربەستكردن و سزادانی  تاوانی كۆمەڵ كوژیدا نالێک نییە. هەروەها 
ناشێ ئەم سزایە جێبەجێ  بكرێ تەنیا بەپێی حوكمێكی كۆتایی نەبێ 

كەلە دادگایەكی تایبەتییەوە  دەرچوو بێ. 
 3- لەوكات���ەدا كە بێبەش ك���ردن لە ژیان، دەبێت���ە تاوانێك لە 
تاوانەكانی كۆمەڵ  كوژی، ئەوا بەش���ێوەیەكی بەڵگەنەویس���ت دیار 
و روون دەب���ێ كە ل���ەم  مادەیەدا هیچ دەقێك���ی تێدانییە كە ڕێگا بە 
هیچ دەوڵەتێك بدات كە لەم  پیماننامەیەدایە، بە هیچ ش���ێوەیەك 
خۆی لەو پابەندییانە ببوێرێ كە بەپێی  حوكمەكانی رێككەوتننامەی 

بەربەست كردن و سزادانی تاوانی كۆمەڵ  كوژی، دەكەوێتە سەری.
 ٤- هەركەسێك بەسزای لە سێدارەدان حوكم دراوە مافی داواكردنی 
 لێبوردنی تایبەتی یان گۆڕینی سزاكەی هەیە.لە هەموو حالەتێكیشدا 
 بەخش���ینی لێبوردنی گش���تی یان تایبەتی یان گۆڕینی س���زای لە 

 سێدارەدان، كارێكی شیاوە. 
 ٥- حوكمی س���زای لە س���ێدارەدان بۆ ئ���ەو تاوانانە دەرناچێ كە 
كەسانێك لە  خوار تەمەنی هەژدە ساڵی ئەنجامیان داوە و هەروەها 

ئەم حوكمە بەسەر  ئافرەتی دووگیاندا جێبەجێ ناكرێ. 
 ٦- ئ���ەم ماددەیە هیچ حوكمێكی تێ���دا نییە كە بیانوو بۆ خۆلادان 
سەبارەت بە دواخستن  یان بەربەست كردنی هەڵوەشاندنەوەی سزای 
لە س���ێدارەدان لە لایەن هیچ  دەوڵەتێك كە لەم پەیماننامەیە دایە، 

بڕەخسێنێ. 

ماددەی ٧ 
نابێ هیچ كەسێك بخرێتە بن باری ئەشكەنجە یان ڕەفتار و سزای 
 سەخت، یان نامرۆڤانە یان كەرامەتی لێبدرێ.و بەجۆرێكی تایبەتی 

نابێ  هیچ تاقیكردنەوەیەكی پزیش���كی یان زانس���تی، بەس���ەر هیچ 
كەسێكدا جێبەجێ  كرێ بەبێ رەزامەندی ئازادانەی خۆی. 

ماددەی ٨ 
 1- نابێ هیچ كەسێك بەكۆیلە بكرێ.كۆیلەتی و بازرگانیی كردنی 

كۆیلە بە  هەموو شێوەكانییەوە قەدەغەیە. 
 2- نابێ هیچ كەسێك ملكەچی بەندایەتی بكرێ. 

 3- )ا( نابێ هیچ كەس بە زۆرەملێ ناچار بكرێ كاری س���وخرەیی 
یان  كاری بە زۆر ئەنجام بدا. 

  )ب( ناب���ێ بڕگەی 3 )ا( بەجۆرێك لێك بدرێتەوە كە لەو وڵاتانەدا 
كە ڕێگای  س���زادان بۆ هەندێك لە تاوان���ەكان بە بەندكردن و كاری 
س���ەخت دەدا  بەربەس���ت لە رێگای جێبەجێ كردنی سزادان بە كاری 
سەخت، پێك بهێنێ  كە لە دادگایەكی تایبەتی حوكمەكەی دەرچووە. 
  )ج( بۆ مەبەستی ئەم بڕگەیە، گوزارەی )سوخرەو كاری زۆرەملێ( 

 ئەمانەی خوارەوە ناگرێتەوە:
 1- كارەكان و خزمەتگوزارییەكان���ی كە لە بڕگەی لقی )ب( ناوی 
نەهاتووە  كە بە عادەت بە سەر كەسێكی دەستگیركراودا دەسەپێنرێ 
لە ئەنجامی  بڕیارێكی دادوەری یان قانوونی، یان ئەو كەس���ەی كە 
بڕیارێكی لەم  بابەتەی بۆ دەرچووە و پاشان بە شێوەیەكی مەرجدار 

ئازاد كراوە. 
 2- هەرخزمەتگوزارییەكی كە س���یمایەكی س���ەربازیی هەبێ، لەو 
وڵاتانەش  كە دان بە مافی خۆبواردن لە خزمەتی س���ەربازی دادەنێ 
و هەر چەش���نە  خزمەتێكی نەتەوەیی كە قانوون بەسەر خۆبوێرانی 

دادەدا. 

 3- هەر چەش���نە خزمەتگوزارییەكی كە لە حاڵەتەكانی نائاسایی 
یان  مەینەتییەكان دا كە هەڕەش���ە لە ژیان و خوشگوزەرانی كۆمەڵ 

دەكا. 
 ٤- هەرچەش���نە كاروبارێك یان خزمەتگوزارییەكی كە پاژێك لە 

پابەندییە  شارستانییە ئاساییەكان پێكدەهێنێ. 

ماددەی ٩ 
 1- هەموو كەس���ێك مافی ئازادی و ئاسایش���ی تاكە كەسیی خۆی 
هەیە.نابێ  هیچ كەس���ێك بە زۆرەملێ دەستگیر یان بەندبكرێ.نابێ 
هیچ كەسێك لە  ئازادی خۆی بێبەش بكرێ تەنیا بە هۆكارگەلێك كە 

لە دەقی قانوون دایە  و بە پێی رێ و شوێنی پەیڕەوكراو. 
 2- هەر كەسێك كە دەسگیر دەكرێ دەبێ لە كاتی دەسگیركردنەكەیدا 
 هۆكارەكانی ئەم دەس���گیركردنەی پێرابگەیەنرێ.ه���ەر وەكو دەبێ 

 دەسبەجێ ئەو تۆمەتەی پێڕابگەیەنرێ كە ئاراستەی دەكرێ. 
  3- ه���ەر كەس���ێك كە بە تۆمەتێك دەس���گیر ی���ان بەند دەكرێ، 
دەبێ بەخێرایی  پێش���كەش بە دادوەرێك ی���ا فەرمانبەرێك بكرێ كە 
بە پێی قانوون مۆڵەتی  پێدراوە ئەركی دادوەریی بگێرێ.ئەو كەس���ە 
مافی خۆیەتی كە ل���ە  ماوەیەكی مەعقول دا دادگایی بكرێ یان ئازاد 
بكرێ.دەسبەس���ەركردنی  ئەو كەس���انە، كەچاوەڕێی دادگایی كردن 
دەكەن، ناشێ رێسایەكی گشتی  بێ.بەلام دەشێ ئازادكردنەكەیان بە 
زەمانەتەوە ببەسترێتەوە تاكو  دەستەبەری ئامادەبوونیان لە دادگا 
دابكرێ ل���ە هەر قۆناغێك لە  قۆناغەكەكانی رێ ش���وێنی دادوەری.
هەروەها بۆ دەستەبەركردنی  جێبەجێ بوونی حوكمی دادگا لە کاتی 

پێویستدا. 
  ٤- هەر كەس���ێك كە بە دەس���گیر كردن یا بەند ك���ردن لە ئازادی 
خۆی بێبەش  دەبێ، مافی ئەوەی هەیە كە لە دادگا س���كاڵا بكا. تاكو 

ئەو دادگایە بێ  دواخس���تن قانوونی بوونی دەسگیر كردنەی یەكلایی 
بكات���ەوە و فەرمان���ی  ئازاد كردن���ی دەربكا ئەگەر هاتوو دەس���گیر 

كردنەكەی ناقانوونیی بوو.   
٥- هەر كەس���ێك كە بە جۆرێكی ناقانوونیی دەسگیر یان بەندكرا 

مافی  ئەوەی هەیە داوای قەرەبوو كردن بكات. 

 ماددەی1٠ 
  1- هەموو ئەوانەی لە ئازادی خۆیان بێبەش بوون، دەبێ رەفتاری 
 مرۆڤانەیان لەگەڵ بكرێ و رێز لە كەرامەتی رەس���ەنی کەس���ایەتی 

 مرۆڤ دەگیرێ. 
 2- )أ( كەس���انی تۆمەتبار لە كەس���انی گوناهبار جیادەكرێنەوە، 
جگە لە  هێندێك هەل و مەرج���ی ئاوارتە.ئەوانەی كە تۆمەتبارن بە 
جۆرێكی جی���ا و  ئەوتۆ رەفتاریان لەگەڵدا دەكرێ، كە كەس���انێكی 
ناگوناهب���ارن.    )ب( تۆمەتباران���ی نەوج���ەوان ل���ە تۆمەتبارانی 
پێگەیش���توو جیادەكرێنەوە. و  بە زوویی پێشكەش بە دادگا دەكرێن 

تاكو كێشەكانیان یەكلایی بكرێتەوە. 
  3- سیس���تەمی بەندیخان���ەكان پێویس���تە بە جۆرێ���ك ڕەچاوی 
رەفتارك���ردن  لەگ���ەڵ بەندییەكان دا ب���كا كە ئامانج���ی بنەڕەتیی 
چاكس���ازیی و دووبارە  ئامادەكردن���ی كۆمەڵایەتیی بەندییەكان بێ. 
تاوانباران���ی نەوجەوان ل���ە  تاوانبارانی گەورە جی���ا دەكرێنەوە و 
بە جۆرێ���ك رەفتاریان لەگەڵدا دەكرێ  كە لەگ���ەڵ تەمەن و پێگەی 

قانوونیی ئەواندا بگونجێ.  

ماددەی 11 
نابێ هیچ مرۆڤێك بەند بكرێ هەر تەنیا بە هۆی ئەوەی كە ناتوانێ 

 پابەندییەكی گرێبەستیی خۆی جێبەجێ بكا. 

ماددەی 12 
 1- هەر كەس���ێك كە بە ش���ێوەیەكی قانوونیی ل���ە نێو هەرێمی 
دەوڵەتێ���ك دایە  مافی ئەوەی هەیە ب���ە ئازادیی هاتوو چۆ بكا و بە 

ئازادی شوێنی نیشتەجێ  بوونی خۆی هەڵبژێرێ. 
 2- هەموو كەس���ێك ئازادە لە چوونە دەرەوە لەهەر وڵاتێك، بە 

وڵاتەكەی  خۆشیەوە. 
 3- نابێ ئەم مافانەی كە لە س���ەرەوە ب���اس كران بە هیچ جۆرە 
كۆتوبەندێ���ك  ببەس���ترێنەوە، جگە لەوانەی كە ل���ە دەقی قانوون 
دا هاتووە و ئەم دەقانەش  بۆ پاراس���تنی ئاسایش���ی نەتەوەیی یان 
رژێمی گش���تی یان تەندروس���تی گشتی  یا دابی گش���تی یان ماف و 
ئازادییەكانی ئەوانیتر پێویس���تن و هاوڕێكی  ئەو مافانە دێنەوە كە 

لەم پەیماننامەیەدا دانیان پێدانراوە. 
 ٤- نابێ هیچ كەسێك بە زۆرە ملێ لە مافی چوونە ناو وڵاتی خۆی 

بێبەش  بكرێ. 

ماددەی13 
ناب���ی بیانییەك کە ب���ە س���یفەتێكی قانوونیی ل���ە قەڵەمڕەوی 
دەوڵەتێكدا كە لەم  پەیماننامەیەدایە، نیشتەجێیە دوور بخرێتەوە، 
تەنی���ا بە پێی بڕیارێك نەبێ  كە بە پێی قانوون وەرگیراوە. ئەمەش 
دوای ئ���ەوەی ك���ە دەرەتان  دەدرێت���ەوە ئەو بیانییە، ل���ە حاڵێكدا 
ئەگەر پێچەوانەی پێداویس���تییەكی  ئاسایش���ی نەتەوەیی نەبێ، كە 
هۆكارەكانی پشتیوانیكردنی لە  دوورنەخرانەوەی خۆی دەخاتە بەر 
چاو و كێشەكەی لەبەر دەم  دەسەڵاتی پەیوەندیدار دەخاتە بەر چاو، 
یان دەس���ەڵاتێك كە ئەم دیاری دەكا  یاخ���وود ئەوان بە تایبەت بۆ 
ئ���ەم كارە دیاری دەكەن یان بە بریكاریی  نوێنەرێك كە لە بەرامبەر 

هەردوو لادا نوێنەرایەتی دەكا. 

ماددەی 1٤ 
 1- هەم���وو خەڵك لە ب���ەر دەمی دادگادا یەكس���انن.مافی هەموو 
كەسێكە لە  كاتی یەكلاكردنەوەی هەر تۆمەتێك كە ئاراستەی دەكرێ 
یان لە  یەكلاییكردنەوەی مافەكان و پابەندییەكانی لە هەر داوایەكی 
شارستانییدا  كێشەكەی بەچاوێكی ویژدانیی سەیربكرێ لە دادگایەكی 
تایبەت و  سەربەخۆ و بێلایەن كە بە پێی قانوون دامەزراوە. هەروەكو 
دەش���ێ ك���ە  رۆژنامەوانیی و جەم���اوەر لە ئامادەبوون���ی دادگا لە 
هەمووی یان بەش���ێك  لە دادگاییەكە قەدەغە بكرێن بە هۆكاری دابی 
گشتی یان رژێمی گش���تی  یان ئاسایشی نەتەوەیی لە كۆمەڵگایەكی 
دیموكراتیدا، یاخوود لە بەر  پێداویستیی رێزلێنانی ژیانی تایبەتی 
لایەنەكانی كێش���ەكە، یاخوود لە بەر  كەمترین سنوورێكیش بێ كە 
دادگا ل���ەو حاڵەتەدا بە پێویس���تی دەبینێ كە  لەوانەیە ئاش���كرایی 
دادگاكە لە هێندێك هەلومەرجی ئاوارتەدا بەرژەوەندی  دادپەروەریی 
بش���ێوێنێ، بەڵام دەرچوونی حوكم لە كێش���ەیەكی سزایی  یاخوود 
داوایەكی شارستانی ئەوا دەبێ بە شێوەیەكی ئاشكرا دەربچێ،  تەنیا 
لە حاڵەتێكدا نەبێ كە كارەك���ە پەیوەندی بە نەوجەوانانەوە هەبێ 
ك���ە  بەرژەوەندییان وا بخوازێ یان ئەگەر داواكە نالێكیی نێوان دوو 
هاوس���ەر  بگرێتە خۆی یان پەیوەندی بە چاودێری منداڵەكانیانەوە 

هەبێ. 
 2- مافی هەر كەسێكە كە بە ئەنجامدانی تاوانێك تۆمەتبار كراوە، 
ب���ە  بێگوناح دابنرێ تا ئ���ەو كاتەی بە بەپێی قان���وون تاوانەكەی 

بەسەردا  جێگیر دەبێ. 
 3- هەر كەسێك كە بە تاوانێك تۆمەتبار كرابێ، لە كاتی دادبینیی 
 كێش���ەكەیدا، بە یەكس���انییەكی تەواوەوە بە لای كەمەوە مافی ئەم 

 زەماناتانەی هەیە:  

أ- دەبێ بە خێرایی و تێروتەس���ەلی و بە زمانێك كە لێی تێدەگا، 
جۆری  ئەو تۆمەتەی كە ئاراس���تەی دەكرێ لەگەڵ هۆكارەنیش���ی، 

پێڕابگەیەنرێ. 
  )ب( ڕادەیەکی ئەوتۆی لە كات و ئاسانكاریی بدرێتێ كە بتوانێ خۆی 
 ئامادە بكاو پەیوەندی بە پارێزەرێكەوە بكا كە خۆی هەڵیدەبژێرێ. 

  )ح( بێ دواكەوتنێكی بێ پاساو، دەبێ دادگایی بكرێ. 
  )د( دەب���ێ رووبەروو دادگایی بك���رێ و خۆی بەرگری لە خۆی بكا 
یاخوود  لە رێگای پارێزەرەوە كە هەر خۆی هەڵیبژاردووە، )بەرگریی 
لە خۆی  بكا( . ئەگەر هاتوو كەس���ێك نەبوو بەرگریی لێبكا، دەبێ 
لەوە ئاگادار  بكرێتەوە كە كەس���ێك هەی���ە بەرگریی لێدەكا و دەبێ 
دادگا ئ���ەو حوكمەی  پێبدات، لەوەدا ك���ە بەرژەوەندی دادپەروەریی 
پێویست دەكا، پارێزەرێكی  بۆ دابین بكا بێ ئەوەی كرێیەكی بەسەردا 

بسەپێنێ ئەگەر هاتوو نەیتوانی  ئەو كرێیە بدات. 
  )ه( بتوانێ گفتوگۆ لەگەڵ ش���ایەتەكانی تۆمەتەكەدا بكا، یاخوود 
كەس���ێكی  تربتوانێ ئەمە بکا، هەروەها رەزامەندی بە دەس���ت بێنێ 
كە ئەویش بە  هەم���ان ئەو مەرجانەی كە ش���ایەتەكانی تۆمەتەكە 

هاتوون، بتوانێ شایەتی  نەفی بانگ بكات.  
  )د( بە خۆڕایی وەرگێڕێكی بۆ دابین بكرێ ئەگەر هاتوو لەو زمانە 
كە لە  دادگا قسەی پێدەكرێ تێنەگەیشت یان نەیتوانی قسەی پێبكا.  
  )ز( نابێ زۆری لێبكرێ تا شایەتی لە دژی خۆی بدات یان دان بە 

 گوناهێكدا بنێ. 
 ٤- ب���ۆ نەوجەوانان، ڕێ و ش���وێنەكان بە جۆرێ���ك لە بەر چاو 
دەگیرێن كە  لەگ���ەڵ تەمەنیاندا گونجاو بێت و لەگەڵ پێداویس���تی 

كاركردن بۆ دووبارە  ئامادە كردنەوەیان لە بار بێت. 
 ٥- هەر كەس���ێك كە بە تاوانێك گوناهبار كرا، مافی ئەوەی هەیە 
بە پێی  قانوون پەنا بباتە بەر دادگایەكی بەرزتر بۆ ئەوەی دووبارە 

چ���او بە  بڕی���اری گوناهبار كردنەكەی ئەو س���زایەدا كە پێی حوكم 
دراوە،  بخشێنرێتەوە. 

 ٦- كاتێك كە حوكمێكی كۆتایی بۆ كەسێك دەدرێ كە بە تاوانێك 
 گوناهب���اری دەكا، پاش���ان ئەو حوكم���ە بەتاڵ كرای���ەوە یاخوود 
لێبوردنێكی  تایبەتی بۆ دەرچوو لە سەر بنەمای پێشهاتێكی نوێ یان 
كارێكی تازە  ئاش���كرا بوو كە ببێتە بەڵگەیەکی یەکلاکەرەوە لەسەر 
روودانی هەڵەیەكی  دادوەری، ئەوا پێویستە ئەو كەسەی لە ئەنجامی 
ئەو گوناهبار كردنەدا  سزا دراوە، بە پێی قانوون قەرەبوو بكرێتەوە، 
ئەمەش لە حاڵێكدا ئەگەر  س���ەلمێنرا كە ئەو كەس���ە بەرپرسیارێتی 
ئەوەی ناكەوێتە سەر شان لە كاتی  گونجاودا، چ بە شێوەی پاژەكی 
و چ بە ش���ێوەی هەمەكی، كە رووداو یان  هەقیقەتی ئاشكرانەبوو، 

ناكەوێتە ئەستۆی. 

ماددەی 1٥ 
 1- هیچ كەسێك بە هیچ تاوانێك گوناهبار ناكرێ بە هۆی كردنی 
كارێك  یان نەكردنی كارێكەوە كە لە كاتی و سەردەمی خۆیدا بە پێی 
قانوونی  نیش���تیمانی یان نێودەوڵەتی بە تاوان دانەنراوە. هەروەها 
ناشێ سزایەكی  سەخت تر لەو سزایە بە سەر كەسێكدا بسەپێنرێ كە 
لە دەمی روودانی  تاوانەك���ەدا كارپێكراو بووە. ئەگەر هاتوو، پاش 
روودانی تاوان دەقی  قانوونێك دەرچوو كە س���زاكەی سووكتر بوو، 

پێویستە ئەنجامدەری  تاوانەكە سوود لەو سووككردنە وەربگرێ.  
 2- ئ���ەم ماددەیە هیچ ش���تێكی ئەوتۆی تێدا نیی���ە كە ببێتە هۆی 
نەهێش���تنی  دادگایی كردن و سزادانی كەس���ێك بە هۆی ئەنجامدانی 
كارێ���ك یان ئەنجام  نەدانی كارێك كە ل���ە كاتی روودانیدا، بە پێی 
پڕەنسیپەكانی قانوونی گشتی  كە كۆمەڵی نەتەوەكان دانی پێداناوە، 

بە تاوان دادەنرێ. 

ماددەی 1٦ 
هەموو مرۆڤێك، لە هەر ش���وێنێك ب���ێ مافی ئەوەی هەیە دان بە 

كەسایەتی  قانوونی ویدا بنرێ. 

ماددەی 1٧ 
 1- ناب���ێ هیچ كەس���ێك بخرێتە ژێ���ر بارێكەوە ک���ە بە جۆرێكی 
زۆرەملێ،  یان ناقانوونیی موداخەلە ل���ە كاروبارە تایبەتییەكانی 
یان كاروباری  خێزانەكەی ی���ان ماڵەكەی یان نامەگۆڕینەوەكانی دا 
بكرێ و نابێ بكەوێتە  بەر هیچ پەلامارێكەوە كە شەرەف و سومعەی 

لەكەدار بكا. 
 2- هەموو كەس���ێك مافی ئەوەی هەیە كە قانوون لە بەرامبەر ئەم 

جۆرە  موداخەلە كردن و پەلاماردانەدا، بیپارێزێ. 

ماددەی 1٨ 
 1- هەموو كەس���ێك مافی ئازادیی بیرو وی���ژدان و ئایینی هەیە. 
ئەم مافەش  ئازادیی لە باوەڕ بە ئاینێك و ئازادیی لە چوونە س���ەر 
ئاینێك یان باوەرێك  كە خۆی هەڵیدەبژێرێ، ئازادیی لە دەرخستنی 
ئاینەكەی یان باوەڕەكەی  لە پەرستن و بە جێهێنانی رێ و رەسمەكان 
و پرۆڤ���ە كردن و فێرك���ردن،  بە تەنیایی یان لەگ���ەڵ كۆمەڵە، بە 

ئاشكرایی یان بە تاكەوە، دەگرێتەوە. 
 2- نابێ هیچ كەس���ێك بخرێتە ژێر ب���اری حاڵەتێكی زۆرەملێ كە 
ببێتە هۆی  ئەوەی ئازادیی ئەو كەسە لەو ئایینەی كە باوەڕی پێیە، 
بش���ێوێنێ، یاخوود  لە ئازادیی وی لە باوەڕ هێنان بە ئایینێك یان 

باوەڕێك كە خۆی  هەڵیدەبژێرێ بشێوێنێ. 
 3- نابێ ئازادیی مرۆڤ پێش���ێل بكرێ لە دەرخس���تنی ئایینی یان 

 باوەڕكەی، تەنیا بۆ ئەو كۆتوبەندانە نەبێ كە قانوون دەیسە پێنێ 
و بە  كارێكی پێویس���ت بۆ سەلامەتیی گش���تی یان رژێمی گشتی یان 
تەندروستیی  گشتی یان دابی گشتی یان ماف و ئازادییە بنەڕەتییەكانی 

ئەوانیتر،  دادەنرێ. 
 ٤- دەوڵەتانی ئەم پەیماننامەیە، پەیمان دەدەن كە رێزی ئازادیی 
ب���اوكان،  یان سەرپەرش���تیاران لە دابین كردنی پ���ەروەردە كردنی 
منداڵەكانیان لە  رووی ئایینی و ڕەوشتەوە دەگرن بە پێی قەناعەتی 

تایبەتی خۆیان. 

ماددەی 1٩ 
 1- هەم���وو مرۆڤێك مافی ئەوەی هەیە بی���روڕای خۆی هەبێ بێ 

ئەوەی  تەنگەتاو بكرێ. 
 2- هەم���وو مرۆڤێك مافی ئازادیی ڕا دەڕبرینی هەیە. ئەم مافەش 
ئازادی  بەدەس���ت هێنان و بڵاوكردنەوە گواس���تنەوەی بۆ كەسانیتر 
هەم���وو جۆرە  زانیارییەك و بیروڕایەك دەگرێتەوە بێ ڕەچاوكردنی 
سنوور، جا بە  شێوەی نووسراو یا چاپكراو یان لە قاڵبێكی هونەری 

یان بە هەر  ئامرازێكی دیكە كە خۆی هەڵیدەبژێرێ. 
 3- پرۆڤەكردن���ی ئەو مافان���ەی كە لە دەقی بڕگ���ەی دووی ئەم 
ماددەیەدا  هاتووە، ئەرك و بەرپرسیارێتییەكی تایبەتی بەدوواخۆیدا 
دەهێنێ، لە بەر  ئەوە دەشێ ئەم بڕگەیە ملكەچی هێندێك كۆتوبەند 
بكرێ بەڵام بە مەرجێك  بەدەقێك���ی قانوونی دیاری بكرێ و كارێكی 

پێویستیش بێ:  
  )أ( : بۆ رێزگرتن لە مافەكانی خەڵك یان سوومعەیان بێ.  

  )ب( : بۆ پارێ���زگاری كردن لە ئاسایش���ی نەتەوەیی یان رژێمی 
گشتی یان  تەندروستی گشتی یان دابی گشتی بێ.  

ماددەی 2٠ 
 1- هەر جۆرە پروپاگەندەیەك بۆ جەنگ، بە پێی قانوون قەدەغەیە. 
 2- هەر چەشنە بانگەشەیەك بۆ رق و كینەی نەتەوەیی یان نەژاد 
 پەرستی یان ئایینی كە دنەدان بێ بۆ هەڵاواردن یان دوژمنایەتی یان 

 تووندوتیژی، بە پێی قانوون قەدەغەیە.  

ماددەی 21 
 1- مافی كۆبوونەوەی ئاشتییانە مافێكی دانپێدانراو دەبێ و ناشێ 
هیچ  كۆتێك بخرێتە س���ەر پراکتیککردنی ئ���ەم مافە تەنیا ئەو كۆتە 
نەبێ  كەبەپێی قانوون دەسەپێنرێ و كۆمەڵێك رێ و شوێنی پێویست 
لە  كۆمەڵگایەكی دیمووكراس���یدا، بۆ پاراستنی ئاسایشی نەتەوەیی 
یان  س���ەلامەتی گشتی یان رژێمی گش���تی یا پاراستنی تەندروستیی 

گشتی  یان پاراستنی مافەكان و ئازادی ئەوانیتر، پێكدەهێنێ. 

 ماددەی 22 
 1- هەركەسێك مافی ئازادی پێكهێنانی كۆمەڵەی لەگەڵ كەسانیتردا 
 هەیە، لەوانەش مافی دامەزراندنی س���ەندیكا و پەیوەس���تبوونی بە 

 سەندیكاوە لە پێناوی پاراستنی بەرژەوەندییەكانی هەیە. 
 2- ناش���ێ كۆتوبەند بخرێتە س���ەر پراکتیککردنی ئەم مافە تەنیا 
بەدەقێكی  قانوونیی نەبێ و رێ و شوێنێكی پێویست لە كۆمەڵگایەكی 
 دیمووكراسیدا بۆ، پاراستنی ئاسایش���ی نەتەوەیی یان سەلامەتیی 
گش���تی  یان رژێمی گشتی یان پاراستنی تەندروستیی گشتی یان دابی 
گش���تی  یان پاراستنی ماف و ئازادییەكانی كەسانیتر پێكدەهێنێ.ئەم 
ماددەیە  نابێتە بەربەس���تی ئەوەی كە كەسانی هێزە چەكدارەكان و 
پیاوانی  پۆلی���س لە پرۆڤەكردنی ئەم ماف���ە ملكەچی ئەم كۆتبەندە 

قانوونیە نەبن. 



2٠مافی بڕیاردانی چارەنووس

 3- ئ���ەم ماددەیە هیچ حوكمێكی ئەو ت���ۆی تێدانییە كە رێگا بدات 
بەدەوڵەتانی رێككەوتننامەی رێكخراوی نێودەوڵەتیی  كار لە ساڵی 
1٩٤٨ لەب���ارەی ئازادی س���ەندیكایی و پاراس���تنی مافی  رێكخراوی 
س���ەندیكایی، كە رێ و ش���وێنێكی قانوونیی ئەوت���ۆ وەربگرن یان 
قانوونێکی ئەوتۆ جێبەجێ بکەن  كەلە سۆنگایی ئەوە، ئەو گرەنتیانە 

بشێوێنێ كە لە دەقی ئەو  رێككەوتننامەیەدا هاتووە. 

ماددەی 23 
 1- خێزان بریتییە لە یەكەیەكی بە كۆمەڵی سروشتی و بنەڕەتیی 
 كۆمەڵ���گا، مافی ئەوەی هەیە كە لە پاراس���تنی كۆمەڵگا و دەوڵەت 

 بەهرەمەند بێت. 
 2- پیاو وژن، هەر لە سەرەتای گەیشتنیان بە تەمەنی  هاوسەرگرتن، 
مافێكی دانپێدانراویان لە هاوسەرگیریی و دامەزراندنی  خێزاندا هەیە. 
 3- گرێبەس���تی هی���چ هاوس���ەرگیرییەك ئەنجام ن���ادرێ تەنیا 

بەڕەزامەندی  ئازادانە و تەواو بەدەر لە زۆرە ملێ نەبێ. 
 ٤- دەوڵەتان���ی ئ���ەم پەیماننامەیە، رێ و ش���وێنی گونجاو بۆ 
دەس���تەبەر  كردنی یەكسانیی مافەكان و ئەركەكانی ژن و مێرد دابین 
دەكەن لە  كاتی هاوس���ەرگرتن و لە ماوەی هاوس���ەری و هەروەها 
لەكاتی  هەڵوەش���اندنەوە دا. لە كاتی هەڵوەشانەوەش���دا پێویستە 
كۆمەڵ���ە ڕێ و  ش���وێنێك وەربگی���رێ كە پارێزگاریی پێویس���ت بۆ 

منداڵەكان دەستەبەر  بكا )لەحاڵەتێكدا كە منداڵیان هەبێ( . 

ماددەی 2٤ 
 1- هەرمنداڵێ���ك، ب���ێ هیچ جۆرە هەڵاواردنێک ب���ە هۆی  نەژاد، 
ڕەنگ، ڕەگەز، زمان، ئایین، بنەم���ای نەتەوەیی یا  كۆمەڵایەتی، 

سامان و ڕەچەڵەك، مافی لەسەر خێزان و كۆمەڵگا و  دەوڵەت هەیە 
تا ڕێ و شوێنی پاراستنی بۆ وەربگیرێ بە هۆی ئەوە  كە منداڵە. 

 2- هەر منداڵێك كە لە دایك دەبێ، پێویس���تە دەست بەجێ تۆمار 
بكرێ و  ناوی بۆ دابنرێ. 

 3- هەموو منداڵێك مافی هەیە ڕەگەز نامەی هەبێ. 

ماددەی 2٥ 
هەموو هاونیشتیمانییەك، بێ هیچ جۆرە ئاوارتەكردنێك لەوانەی 
كە لە  ماددەی 2 دا هاتووە، ئەم مافانەی هەیە بێ ئەوەی هیچ جۆرە 

كۆتێكی  نامەعقوولی بخرێتە سەر: 
  )ا( بەش���داری ل���ە بەڕێوەبردن���ی كاروباری گش���تیدا بكا، جا چ 
ڕاس���تەوخۆ  بێ یان لە ڕێ���گای ئەو نوێنەرانەوە ب���ێ كە بەئازادی 

هەڵدەبژێردرێن. 
  )ب( لە هەڵبژاردنە پاک وبێگەردەکاندا بەش���ێوەی خول )دەورە( و 
بە  دەنگدانی گشتیی و بەشێوەیەكی یەكسانیی لە بەینی دەنگدەراندا 
و  بەڕێگەی دەنگدانی نهێنی بەڕێوەدەچێ زامنی دەربڕینی ئازادانە لە 

 ئیرادەی دەنگدەران بێ، خۆشی هەڵبژێرێ و دەنگیش بدات. 
  )ج( بەش���ێوەیەكی یەكسان و هاوشانی هەمووان دەرفەتی ئەوەی 

بۆ  بڕەخسێنرێ كە وەزیفەی گشتی لە وڵاتەكەیدا بەدەست بێنێ. 

ماددەی 2٦ 
هەموو خەڵك لەبەردەم قانووندا یەكسانن، بێ هیچ جیاكردنەوەیەك 
 مافێكی یەكس���انیان لە پاراس���تن هەیە.لەمبارەیەوە دەبێ قانوون 
هەموو  جیاكردنەوەیەك قەدەغەبكا و پاراستنی تەواو و كاریگەر لە 
 جیاكردنەوە، جا بەه���ەر هۆیەكی لە بابەت  نەژاد، ڕەنگ، ڕەگەز، 

زمان، ئایین، ڕای سیاس���ی یان ناسیاسی، یان  بنەمای نەتەوەیی، 
كۆمەڵایەتی، س���امان یان ڕەچەڵەك، ی���ان هۆكاری  تر، بۆ هەموو 

كەسێك زامن بكا. 

ماددەی 2٧ 
ل���ەو دەوڵەتانەدا كە كەمینەی ئەتنیكی یان ئایینی یان زمانەوانی 
 تێدایە، نابێ کەس���انی س���ەر بەو کەمینانە لە ماف���ی بەهرەمەند 
بوون لە  كولتووری تایبەت���ی خۆیان یا دەربڕینی ئایینی خۆیان و 
بەرپاكردنی  ڕێ و ڕەس���م و بەكارهێنانی زمانەكەیان، بە هاوبەشی 

لەگەڵ ئەندامانی  تری كۆمەڵەكەی خۆیان، بێبەش بكرێن. 

بەشی چوارەم

ماددەی 2٨ 
 1- كۆمیتەیەك دادەمەزرێ كە بە كۆمیتەی تایبەتی مافەكانی مرۆڤ 
 ناودەبرێ )لێرە بەدواوە لەم پەیماننامەیەدا بە كۆمیتە ناودەبرێ( و 
ئەم  كۆمیتەیە لە هەژدە ئەندام پێكدێ كە ئەم وەزیفانەی كە دەقەكانی 

لە  خوارەوە هاتووە بەجێ دێنێ. 
 2- كۆمیتەی���ەك ل���ە هاوڵاتییانی ئەو دەوڵەتان���ە پێكدێ كە لەم 
 پەیماننامەی���ەدان، لەو هاوڵاتیانەی كە خاوەن خەس���ڵەتی بەرزی 
 ڕەوش���تیی و گەواهی بۆ تایبەتمەندییەتی ئەوان لەبواری مافەكانی 
 م���رۆڤ دا دراوە، لەگ���ەڵ ڕەچاوكردنی ئەوەی كە بەش���داریكردنی 
 هەندێك كەسی خاوەن ش���ارەزایی قانوونیی، کارێکی سوودبەخش 

دەبێ. 
 3- دیاری كردنی ئەندامانی كۆمیتەكە بە هەڵبژاردن دەبێ و وەكو 

 كەسایەتی خۆیان کاری تێدا دەكەن.  

ماددەی 2٩ 
 1- هەڵبژاردنی ئەندامانی كۆمیتە، لە سەر لیستی ئەو كەسانەی 
كە  ئەو لێهاتووییانە یان ش���ارەزاییانەیان تێدای���ە كە لە ماددەی 
2٨ دا هات���ووە،  بە دەنگدانی نهێن���ی بەرێوەدەچێ و دەوڵەتانی ئەم 

پەیماننامەیە بۆ ئەم  مەبەستە كاندیدی كردوون. 
 2- ه���ەر دەوڵەتێك���ی ئ���ەم پەیماننامەی���ە بۆی هەی���ە لە نێو 
هاونیشتیمانییانی  خۆیدا بە لای زۆرەوە تەنیا دووكەس كاندید بكا. 

 3- دەگونجێ كەسێك زیاتر لە جارێك كاندید بكرێت. 

ماددەی 3٠  
 1- هەڵبژاردنی یەكەم لەوادەیەكدا بەرێوەدەچێ كە لە شەش مانگ 

 زیاتر لە دەستپێكی جێبەجێكردنی ئەم پەیماننامەیە تێناپەرێ. 
 2- ب���ە لای كەمەوە پێش چ���وار مانگ ل���ە وادەی هەڵبژاردن بۆ 
 ئەندامێت���ی كۆمیتە )جگ���ە لە حاڵەتی هەڵبژاردن ب���ۆ پركردنەوەی 
 كورس���ییەكی بەتاڵ كە بە پێی ماددەی 2٤ ڕادەگەیەنرێ( ئەمینداری 
 گش���تیی نەتەوە یەکگرتووەکان، نامەیەكی دەس���تنووس ئاراستەی 
 دەوڵەتان���ی ئەم پەیماننامەی���ە دەكا كە تێی���دا داوا دەكا کە ناوی 
 كاندیدەكانیان لە ماوەی سێ مانگ دا بۆ ئەندامێتی كۆمیتە پێشكەش 

 بكەن. 
 3- ئەمینداری گش���تی نەتەوەیەکگرتووەکان لیستی ناوی هەموو 
 كاندی���دەكان بە ش���ێوەی زنجیرەیی ئەلف و ب���ێ لەگەڵ ناوی ئەو 
 دەوڵەت���ەی كە كاندی���دی كردووە رێكدەخات، ئەم لیس���تە، بە لای 
كەم���ەوە  یەك مانگ پێش وادەی ه���ەر هەڵبژاردنێك دەگاتە هەموو 

دەوڵەتانی نێو  ئەم پەیماننامەیە. 
 ٤- ئەندامان���ی كۆمیت���ە، ب���ە بانگهێش���تی ئەمینداری گش���تی 

 نەتەوەیەکگرت���ووەکان ل���ە كۆبوونەوەیەك���دا ك���ە دەوڵەتانی ئەم 
 پەیماننامەیە پێكدەهێنن، هەڵدەبژێردرێن )نصاب( كۆبوونەوەكە  بە 
ئامادە بوونی دوو لە س���ێی دەوڵەتان���ی پەیماننامە تەواو دەبێ و 
لە  هەڵب���ژاردن بۆ ئەندامێتی كۆمیتە، ئ���ەو كاندیدانە دەردەچن كە 
زۆرترین  دەنگییان هێناوە و زۆرینەی رەهایان لە دەنگی نوێنەرانی 
دەوڵەتانی  پەیماننامە بەدەس���تهێناوە كە ئام���ادە بوون و دەنگیان 

داوە. 
ماددەی 31 

 1- ناش���ێ كۆمیتەكە بۆ هەر دەوڵەتێك، لە یەك هاونیشتیمانی 
زیاتری  تێدابێ. 

 2- ل���ە هەڵب���ژاردن ب���ۆ ئەندامێت���ی كۆمیت���ە، دادپەروەریی لە 
دابەش���كردنی  جوگرافی و نوێنەرایەتی هەموو شارس���تانێتییەكان و 

رژێمە سەرەكییە  قانوونییەكان، لە بەر چاو دەگیرێ. 

ماددەی 32 
 1- هەڵبژاردن���ی ئەندامان���ی كۆمیت���ە، بۆ دەورەی���ەك دەبێ كە 
ماوەكەی  چوار س���اڵ دەبێ ئەگەر هاتوو دووبارەش كاندید كرانەوە 
ئ���ەوا  دەگونجێ هەڵبژێردرێنەوە. بەڵام م���اوەی ئەندامێتی لەوانەی 
لە  هەڵبژاردنی یەكەم���دا هەڵبژێردراون بە تێپەربوونی دوو س���اڵ 
كۆتایی  دێت. دیاری كردنی ئەم ٩ ئەندامەش دەس���تبەجێ بە كۆتایی 
هاتنی  هەڵبژاردنی یەكەم دیاری دەكرێن، ئەمەش لە رێگای سەرۆكی 
 كۆبوونەوە دەبێ كە دەقەكەی لە بڕگەی ٤ی ماددەی 3٠یدا هاتووە كە 

 بە ڕێگەی )قورعە( ڕاكێشان ناوەكەیان دیاری دەكرێن. 
 2- لەگ���ەڵ تەواوبوونی دەورەدا، هەڵبژاردنی پێویس���ت بە پێی 

 ماددەكانی پێشووی ئەم پاژە لەم پەیماننامەیە بەرێوە دەچێ.  

ماددەی 33 
 1- ئەگەر بە گوێرەی كۆدەنگ���ی هەموو ئەندامانی تر، یەكێك لە 
 ئەندامان، ب���ە هەر هۆكارێكەوە، جگە لەوە كە ش���ێوەیەكی كاتیی 
هەی���ە،  لە جێبەجێ كردنی ئەركەكانی خۆی بوارد، ئەوا س���ەرۆكی 
كۆمیتە  ئەمینداری گش���تی نەتەوەیەکگرتووەکان ئاگادار دەكاتەوە. 
ئەو كاتەش  ئەمینداری گش���تی نەتەوەیەکگرتووەکان بەتاڵ بوونی 

كورسی ئەو  ئەندامە ڕادەگەیەنێ.  
 2- لە حاڵەتی دەس���ت لە كار كێش���انەوە یان، مردنی ئەندامێكی 
كۆمیتە،  س���ەرۆكی كۆمیتە دەس���تبەجێ ئەمینداری گش���تی نەتەوە 
یەكگرتووەكان  ئاگادار دەكاتەوە و ئەمینداری گشتیش بەتاڵ بوونی 
كورسی ئەو  ئەندامە هەر لە دەسپێكی مێژووی مردنی یان لە مێژووی 

دەست لە  كاركێشانەوەكەی ڕادەگەیەنێ. 

ماددەی 3٤ 
 1- ئەگەر بەتاڵ بوونی كورسییەك بە پێی ماددەی 33، ڕاگەیەنرا 
و  دەورەی ئەو ئەندامەی كە دەبێ بگۆڕدرێ، لە ماوەی شەش مانگی 
 پ���اش ڕاگەیاندنەكە كۆتای���ی پێ نەیەت، ئەوا ئەمینداری گش���تیی 
نەت���ەوە  یەکگرتووەکان بە هەر كام لە دەوڵەتانی ئەم پەیماننامەیە 
ڕادەگەیەنێ  كە دەتوانن لە ماوەی دوو مانگدا كاندیدی خۆیان بە پێی 

ماددەی 2٩  بۆ پركردنەوەی ئەو كورسییە بەتاڵە پێشكەش بكەن.  
 2- ئەمینداری گش���تیی نەتەوەیەکگرتووەکان لیس���تێك لە ناوی 
هەم���وو  كاندی���دەكان بە پێی زنجیرەی ئەل���ف و بێیی رێكدەخات و 
لیس���تەكە  دەگەیەنێتە دەوڵەتان���ی ئەم پەیماننامەی���ە، ئەو كاتە 
هەڵبژاردنی پێویس���ت  بۆ پركردنەوەی ئەو كورسییە بەتاڵە بە پێی 

حوكمە تایبەتییەكانی ئەم  پاژەی ئەم پەیماننامەیە بەرێوەدەچێ. 

 3- هەر ئەندامێكی ئەم كۆمیتەیە كە بۆ پركردنەوەی كورس���ییەكی 
 بەتاڵ بە پێی ماددەی 33 هەڵبژێردراوە، ئەركەكانی ئەندامێتی بەرێوە 
 دەبا تا پاشماوەی دەورەی ئەو ئەندامە تەواو دەبێ كە كورسییەكەی 

لە  كۆمیتەدا بەتاڵ بووە بە گوێرەی حوكمەكانی ئەو ماددەیە. 

ماددەی 3٥ 
گش���تی  كۆمەڵ���ەی  رەزامەن���دی  ب���ە  كۆمیت���ە،  ئەندامان���ی 
 نەتەوەیەکگرت���ووەکان، پاداش���تێك وەردەگرن كە لە س���ەرچاوەی 
 داهاتەكان���ی نەتەوەیەکگرت���ووەکان وەردەگی���رێ ك���ە ئەویش بە 
پێ���ی ئەو  مەرجان���ە دەبێ كە كۆمەڵەی گش���تیی ب���ە ڕەچاوكردنی 
 بەرپرس���یارێتییەكانی كۆمیتە بە چاوی بایەخەوە، بڕیاری لە سەر 

دەدا   . 

ماددەی 3٦ 
ئەمینداری گشتی نەتەوەیەکگرتووەکان هەرچی كە پێویست بێ لە 
 فەرمانبەران و كارئاس���انیی، دابینی دەكات ت���ا كۆمیتە بتوانێ بە 
 چالاكیی���ەوە ئەو ئەركانە راپەڕێنێ كە بە پێ���ی ئەم پەیمانەیە پێی 

 سپێردراوە.  

ماددەی 3٧ 
 1- ئەمین���داری گش���تی نەتەوەیەکگرت���ووەکان هەڵدەس���تێ بە 
بانگهێش���تی  كۆمیتە بۆ بەس���تنی كۆبوونەوەی یەكەمی لە بارەگای 

 نەتەوەیەکگرتووەکان.  
 2- دوای كۆبوون���ەوەی یەكەم، كۆمیتە ل���ە كاتەكانی خۆیدا هەر 

وەكو لە  رژێمی ناوخۆییدا هاتووە، كۆدەبێتەوە.  
 3- كۆمیتە وەك دابی گش���تیی كۆبوونەوەكانی خۆی لە بارەگای 

 نەتەوەیەکگرتووەکان یان لە نووسینگەی نەتەوەیەکگرتووەکان لە 
 ژنێف دەبەستێ.  

ماددەی 3٨ 
هەر ئەندامێك لە ئەندامانی كۆمیتە، پێش ئەوەی لە پۆستەكەیدا 
دەس���ت  بەكار بێ، لە كۆبوونەوەیەكی ئاش���كرادا، بە ش���ێوەیەكی 
رەس���میی بەڵێن  دەدا كە ب���ە هەموو پاكێتی���ی و بێلایەنییەكەوە بە 

ئەركەكانی خۆی  هەڵبستێ.  

ماددەی 3٩ 
 1- ئەندامان���ی كۆمیت���ە ئەندامان���ی خۆی بۆ ماوەی دوو س���اڵ 

 هەڵدەبژێرێ و دەگونجێ دووبارە هەڵبژێردرێنەوە. 
 2- كۆمیتە خۆی رژێمی ناوخۆی خۆی دادەنێ بەڵام پێویس���تە ئەم 

دوو  حوكمەی خوارەوە دەستەبەر بكا: 
أ- رێژەی )نصاب( بە ئامادەبوونی دوازدە ئەندام تەواو دەبێ. 

ب- بڕیارەكانی كۆمیتە بە زۆرینەی دەنگی ئەندامانی ئامادەبوو، 
 وەردەگیرێ. 

ماددەی ٤٠ 
دەوڵەتانی ئەم پەیماننامەیە بەڵێ���ن دەدەن كە ڕاپۆرت لە بارەی 
ئەو ڕێ  و شوێنانە پێش���كەش بكەن كە وەریان گرتووە و ئەم ڕێ و 
ش���وێنانەش  جێبەجێ كردنی ئەو مافانە دەگرێتەوە كە دانیپێدانراوە 
و ئەو  پێشكەوتنانە دەگرێتەوە كە لە بەهرەمەندبوون لەم مافانە بە 

دەست  هاتوون، ئەمەش:  
 1- لە ماوەی ساڵێك لە مێژووی دەسپێكی ئەم پەیماننامەیە. 

  )ب( پاشان هەر كاتێك كە کۆمیتە داوای كرد.  

 2- هەم���وو ڕاپۆرتەكان پێش���كەش بە ئەمینداری گش���تی نەتەوە 
 یەكگرتووەكان دەكرێ كە ئەویش حەواڵەی كۆمیتەی دەكا تاكو ئەو 
 كۆمیتەیە روانینی بۆ بكا. پێویس���تە ل���ەم ڕاپۆرتانەدا ئاماژە بەو 
فاكتەرو  بەربەستانە بكرێ كە كاریگەرییان لە سەر جێبەجێ كردنی 

 حوكمەكانی ئەم پەیماننامەیە هەیە.  
 3- ئەمینداری گش���تی نەتەوەیەکگرت���ووەکان، دوای ڕاوێژكردن 
لەگ���ەڵ  كۆمیتە، بۆی هەیە، دانەیەك لە هەر پاژێكی ئەم ڕاپۆرتانە 
بداتە  ئاژانس���ە پەیوەندیدارەكان كە لەم ب���وارەدا تایبەتمەندییان 

هەیە. 
 ٤- كۆمیتە توێژینەوە لە س���ەر ئ���ەو ڕاپۆرتانە دەكا كە لە لایەن 
 دەوڵەتانی نێو ئەم پەیماننامەیە پێشكەشی كراوە. پێویستە كۆمیتە 
 ش���وێنەواری ئ���ەو ڕاپۆرتانە و ئ���ەو تێبینیانەی كە لای دروس���ت 
دەبن،  بگەیەنێتە ئەو دەوڵەتان���ە. هەروەها كۆمیتە بۆی هەیە، بە 
وێنەیەك لەو  تێبینیانەی خۆی، بە هاوپێچ لەگەڵ ڕاپۆرتەكانی كە 
لەو دەوڵەتانە  پێیگەیش���تووە، ئ���اگاداری ئەنجوومەنی ئابووری و 

كۆمەڵایەتی بكاتەوە.  
 ٥- ئەندامانی نێو پەیماننامە بۆیان هەیە باری س���ەرنجی خۆیان 
لە س���ەر  هەر تێبینییەك دەرببڕن كە بە پێی بڕگەی ٤ی ئەم ماددەیە 

 گەڵاڵەكراوە. 

ماددەی ٤1 
 1- ه���ەر دەوڵەتێكی ئەم پەیماننامەیە، ب���ە گوێرەی حوكمەكانی 
ئ���ەم  ماددەیە، لە هەر كاتێك���دا بۆی هەی���ە ڕایبگەیەنێ كە دان بە 
تایبەتمەندی���ی  كۆمیت���ەدا دەنێ، لە وەرگرت���ن و توێژینەوەی ئەو 
بەیاننامانە كە بریتییە  لە بانگەشەی دەوڵەتێكی ئەم پەیماننامەیە 
لەوەی كە دەوڵەتێك لە  دەوڵەتانی ئەم پەیماننامەیە، پابەندییەكانی 

ك���ە ئەم پەیماننامەیە دەیخاتە  س���ەری، جێبەجێ ناكا. بە پێی ئەم 
ماددەیە ناش���ێ ئ���ەو بەیاننامانە  وەربگیرێ���ن و توێژینەوەیان بۆ 
بك���رێ، تەنیا ئەگەر ل���ە دەوڵەتێكی  پەیماننامەك���ە دەرچووبێ كە 
بەیاننام���ەی دەركردووە و تێی���دا دان ب���ە  تایبەتمەندیی كۆمیتەدا 
دەنێ. ناش���ێ كۆمیتە هیچ بەیاننامەیەك  وەربگرێ كە پەیوەس���تە 
بە دەوڵەتێكەوە ك���ە بەیاننامەی ناوبراوی  دەرنەكردووە. ئەم ڕێ و 
شوێنانەی خوارەوەش بە س���ەر ئەو  بەیاننامانەدا دەچەسپێ كە بە 

گوێرەی حوكمەكانی ئەم ماددەیە  وەردەگیرێن: 
  )أ( ئەگ���ەر دەوڵەت���ی پەیماننام���ە بینی دەوڵەتێك���ی دیكەی ئەم 
پەیماننامەیە  ل���ە جێبەجێ كردنی حوكمەكانی ئ���ەم پەیماننامەیە 
خۆی دوای دەخا،  بۆی هەیە بە بەیاننامەیەكی نووس���راو سەرنجی 
ئ���ەو دەوڵەتە كە لە  پەیماننامەدایە، لە بارەی ئەو خۆ دواخس���تنە 
ڕابكێش���ێ. ئەو دەوڵەتەش  كە بەیاننامەی پێگەیش���تووە، پێویستە 
لە س���ەری لە ماوەی س���ێ مان���گ  دوای وەرگرتن���ی بەیاننامەكە، 
ش���یكردنەوەیەك یان بەیاننامەیەك بە  نووسراو، بداتە دەست ئەو 
دەوڵەتە و تێیدا مەس���ەلەكە روون بكاتەوە،  و هەروەها پێویستە، 
بە پێی ئەوە كە دەرەتان هەیەو س���وودبەخش  دەبێ، ئاماژەیەكی بۆ 
رێساو ئەو ڕێ و شوێنانە و شێوازی دادبینی  ناوچەیی بكا كە بەكار 
هاتووە یان بەكار دێت یاخوود لەوەی كە تا  ئێس���تا لە بەر دەست 

دایە. 
  )ب( ئەگەر هاتوو مەس���ەلەكە لە ماوەی شەش مانگ لە مێژووی 
 وەرگرتنی بەیاننامەكە، بە ش���ێوەیەك یەكلایی نەبووە كە هەردوو 
 دەوڵەتی پەیماننامەكە ڕازی بكا، هەردوو دەوڵەتەكە بۆیان هەیە و 
 مەس���ەلەكە حەواڵەی كۆمیتە بكەن لەگەڵ ئاگادارییەك بۆ كۆمیتەو 

بۆ  دەوڵەتەكەی تر. 
  )ج( ناش���ێ كۆمیتە لەو مەسەلەیە بڕوانێ كە حەواڵەی كراوە، بە 



3٠مافی بڕیاردانی چارەنووس

پێی  پرەنس���یپەكانی قانوونی نێودەوڵەتی كە لە لایەن هەمووانەوە 
 دانیپێدنراوە، تەنیا دوای دڵنیا بوون لەوەی كە بە بەڵگەمەندییەوە 
 هەم���وو ڕێگاكانی دادبینی ناوچەیی پەنای���ان بۆ براوەو بێ ئەنجام 
بووە،  ئەم رێس���ایە ئەو حاڵەتانە ناگرێتەوە كە ڕێ و شوێنەكانی 
دادبینی  ماوەگەلێكی ئەوتۆ درێژبخایەنێ كە لە س���نووری مەعقوول 

تێبپەرێ. 
  )د( ل���ە كاتی توێژینەوەی ئەو نامانەدا ك���ە لە چوارچێوەی ئەم 

 مادەیەدایە، كۆمیتە كۆبوونەوەی نهێنی دەبەستێ. 
  )ه�( لە سەر كۆمیتە پێویستە وێرای لە بەر چاو گرتنی حوكمەكانی 
 بڕگەی  )ج( بەمەبەس���تی گەیش���تن بە ڕێگاچارەیەكی دۆس���تانە لە 
مەس���ەلەكە لە  س���ەر بنەمای رێزگرتن لە مافەكان���ی مرۆڤ و ئەو 
ئازادیی���ە  بنەڕەتییانەی كە لەم پەیماننامەی���ەدا دانیپێدانراوە، بە 

هەوڵی ئاشتەوایی  لە بەینی ئەو دوو دەوڵەتە هەڵبستێ. 
  )و( كۆمیتە، لە هەر مەس���ەلەیەكدا كە بۆی حەواڵە دەكرێ، بۆی 
هەی���ە  داوا لە هەردوو دەوڵەتی پەیوەندیدار بەو مەس���ەلەیەوە بكا 
ك���ە لە  بڕگەی )ب( ئاماژەی بۆ كراوە، كە هەموو جۆرە زانیارییەكی 

گرنگی  بدەنێ. 
  )ز( ه���ەر دوو دەوڵەتی پەیوەندیدار وەكو لە بڕگەی )ب( ئاماژەی 
بۆ  كراوە، مافی ئەوەی هەیە وێنەیەک بۆ كۆمیتە بنێرێ تا لە كاتی 
بینینی  مەسەلەكە نوێنەرایەتی بكا و هەروەها مافی ئەوەی هەیە كە 

بە  زارەكی یان بە نووسراو تێبینی خۆی پێشكەش بكا. 
  )ح( پێویستە لە سەر كۆمیتە، لە ماوەی دوازدە مانگ لە مێژووی 
 وەرگرتن���ی ئ���ەو ئاگادارییەی كە ل���ە دەقی بڕگ���ەی )ب( هاتووە، 

 راپۆرتێك پێشكەش بكا: 
 1- ئەگەر هاتوو گەیش���تنە چارەس���ەرێك كە لەگەڵ مەرجەكانی 
بڕگەی )ه�( دەگونجێ، ئەوا كۆمیتە راپۆرتی خۆی لە سەر ڕانانێكی 

پووختی  رووداوەكان و ئەو رێگا چارەیە كە پێی گەیش���توون كورت 
دەكاتەوە. 

 2- ئەگەر هاتوو نەگەیش���تنە چارەسەرێك كە لەگەڵ مەرجەكانی 
 بڕگ���ەی )ه����( دا دەگونجێ ئ���ەوا كۆمیتە، راپۆرتی خۆی لە س���ەر 
ڕانانێك���ی  پووخت���ی رووداوەكان ك���ورت دەكاتەوە و ئ���ەو یادنامە 
نووس���راو و  كۆنووسی ئەو بەیاننامە زارەكییانەشی دەخاتە پاڵ كە 
لە لایەن  هەردوو دەوڵەتی پەیوەندیدارەوە پێی گەیشتووە. پێویستە 
لە هەر  مەسەلەیەكیش���دا، راپۆرتەكە بگەیەنرێتە هەردوو دەوڵەتی 

پەیوەندیدار  بە مەسەلەكە. 
 3- حوكمەكان���ی ئ���ەم ماددەیە كاتێك جێبەج���ێ دەبن كە دوازدە 
دەوڵەتی  ئەم پەیماننامەیە، هەس���تان ب���ە دەركردنی بەیاننامە لە 
چوارچێ���وەی  بڕگەی )1( ی ئەم ماددەیە. دەوڵەتی ئەم پەیماننامەیە 
هەڵدەس���تن بە  ئەس���پاردنی ئەم بەیاننامانە لای ئەمینداری گشتی 
نەتەوە  یەکگرت���ووەکان، كە ئەویش لە لای���ەن خۆیەوە وێنەی بۆ 
دەوڵەتانی تری  ئەم پەیماننامەیە دەنێرێ. دەوڵەتی پەیماننامە بۆی 
هەی���ە هەر كاتێك  بیەوێ بەیاننامەی خۆی بكێش���ێتەوە ئەمەش بە 
ناردنی ئاگادارینامەیەك  بۆ ئەمینداری گش���تی. ئەم كێشانەوەیەش 
ش���ێواوییەك ناخاتە بەردەم  روانینی لە هەر پرس���ێكی كە پێش���تر 
بابەت���ی ڕاگەیانراوێك بووە لە  چوارچێ���وەی ئەم ماددەیەدا، دوای 
ئ���ەوەش كە ئەمین���داری گش���تی،  ئاگادارینامەی بۆ كێش���انەوەی 
بەیاننامە پێگەیش���ت وەرگرتنی هی���چ  ڕاگەیەنراوێكی نوێ لە هیچ 
دەوڵەتێك���ی پەیماننامە قبوڵ ناكرێ ئەگەر  دەوڵەتی پەیوەندیدار لە 

نێو پەیمانەدا ڕاگەیەنراوێكی نوێی  دەرنەكردبێ.  

ماددەی ٤2 
 1- )أ( ئەگەر هاتوو كۆمیتە نەیتوانی بە پێی ماددەی ٤1 چارەسەرێكی 
 رەزامەن���د بۆ ه���ەردوو دەوڵەت���ی پەیوەندیدار ل���ە پەیماننامەدا، 
بدۆزێتەوە،  ئەوا بۆی هەیە دوای وەرگرتنی رەزامەندی پێش وەختە 
لە هەردوو  دەوڵەتی پەیوەندیدار لە نێو پەیماننامە، كۆمیسیونێكی 
تایبەتی سازش���كار    )كە لێرە بە دواوە بە كۆمیسیون ناوی دەبرێ( 
پێك بهێنێ كە هەوڵە  تەبایی خوازییەكانی لە ژێر ئیختیاری هەردوو 
دەوڵەتی پەیوەندیداری  لاگیری پەیماننامە دابنێ بە ئامانجی گەیشتن 
بە چارەس���ەرێكی دۆستانە  بۆ مەسەلەكە لە سەر بنەمای رێزگرتنی 

حوكمەكانی ئەم پەیماننامەیە. 
  )ب( كۆمیس���یۆن ل���ە پێنج كەس پێك���دی کە ه���ەردوو دەوڵەتی 
 پەیوەندی���داری لاگی���ری پەیماننامەكە قبوڵی بك���ەن. ئەگەر هاتوو 
 هەردوو دەوڵەتی پەیوەندیداری لاگیری پەیماننامە، نەیانتوانی لە 
 ماوەی س���ێ مانگ دا بگەنە رێككەوتنێك لە سەر هەموو یان هێندێك 
لە  پێكهێنانی كۆمیسیۆنەكە، ئەوا كۆمیتە بە ڕێگای دەنگدانی نهێنی 
و بە  زۆرینەی دوو لە سێ، هەر لە نێو ئەندامانی خۆیدا ئەندامانی 

 كۆمیسیۆنەكە هەڵدەبژێرێ. 
 2- ئەندامانی كۆمیسیۆن وەك سیفەتی كەسی خۆیان كار دەكەن. 
 پێویستە ئەو ئەندامانە هاونیش���تیمانی هیچ كام لەو دوو دەوڵەتە 
یان هیچ  دەوڵەتێك نەبن كە لاگیری پەیماننامەنین، یاخوود لاگیری 
پەیماننام���ە  بێ بەڵام ئ���ەو ڕاگەیاندنەی دەرنەكردب���ێ كە لە دەقی 

ماددەی ٤1 دا  هاتووە. 
 3- كۆمیس���یۆن خۆی س���ەرۆكی خۆی هەڵدەبژێ���رێ و پەیڕەوی 

ناوخۆی  خۆی دادەنێ. 
 ٤- كۆبوونەوەكان���ی كۆمیس���یۆن وەك دابی گش���تی لە بارەگای 
 نەتەوەیەکگرت���ووەکان یان لە نووس���ینگەی نەتەوەیەکگرتووەکان 

لە  ژنێڤ دەبەس���ترێ. بەڵام دەش���گونجێ لە هەر جێگایەكی دیكەی 
 گونج���اودا كە كۆمیس���یۆن ب���ە ڕاوێژ لەگ���ەڵ ئەمینداری گش���تیی 

 نەتەوەیەکگرتووەکان و هەردوو دەوڵەتی پەیوەندیدار ببەسترێ. 
 ٥- ئەمیندارێت���ی گش���تی كە لە دەق���ی م���اددەی 3٦دا هاتووە، 
 خزمەتگوزارییەكانی خۆی، بۆ ئەو كۆمیسیۆنانە بە پێی ئەم ماددەیە 

 دابین دەكا. 
 ٦- ئەو زانیارییانەی كە كۆمیتە وەریگرتووە و كۆی كردۆتەوە، لە 
 ژێر ئیختیاری كۆمیسیۆندا دایدەنێ، هەر ئەو كۆمیسیۆنە بۆی هەیە 
 داوا ل���ە هەردوو دەوڵەتی پەیوەندیدار بكا كە لە بارەی بابەتەكەوە 

 زانیاری تری پێبدەن. 
 ٧- كۆمیسیۆن دوای روانینی مەسەلەكە لە هەموو لایەنەكانیەوە، 
بەڵام  بە هەموو حاڵەتێك دەبێ ل���ە زەرفی ماوەیەكدا كە لە دوازدە 
مانگ پ���اش  حەواڵەكرانی مەس���ەلەكە بۆی، تێنەپ���ەرێ، راپۆرت 
پێش���كەش بە  س���ەرۆكی كۆمیتە بكا تا ئاگاداری ه���ەردوو دەوڵەتی 

پەیوەندیدار بكا:  
  )أ( ئەگەر كۆمیسیۆن نەیتوانی لە ماوەی دوازدە مانگ دا روانینی 
 مەسەلەكە تەواو بكا، ئەوا راپۆرتەكەی ئاماژەیەكی پوخت لە بارەی 
 ئەو قۆناغە دەگرێتە خۆی كە روانین لە مەسەلەكە پێی گەیشتووە. 

  )ب( و ئەگەر هاتوو گەیشتنە چارەسەرێكی دۆستانە بۆ مەسەلەكە 
لە  س���ەر بنەمای رێزگرتنی مافەكانی مرۆڤ كە لەم پەیماننامەیەدا 
 دانیپێدان���راوە، ئ���ەوا راپۆرتی كۆمیس���یۆن ل���ە رانانێكی پوختی 

 رووداوەكان و ئەو چارەسەرە كورت دەبێتەوە، كە پێی گەیشتوون. 
  )ج( ئەگەر هاتوو نەگەیش���تنە چارەس���ەرێك كە لە مەرجەكانی 
بڕگەی  لق���ی )ب( دا هاتووە، راپۆرتی كۆمیس���یۆن ئەو ئەنجامانە 
دەگرێتە خۆی  كە لە بارەی هەموو پرسە واقعییەكان كە پەیوەندییان 
بە كێش���ەكەوە  هەیە كە هەردوو دەوڵەت لە س���ەری نالێكن، لەگەڵ 

بیروراكانی خۆی  لە بارەی دەرەتانەكانی چارەسەركردنی مەسەلەكە 
ب���ە ڕێگاچارەیەكی  دۆس���تانە و هەروەها یادنامە نووس���راوەكان 
و كۆنووس���ی ئەو تێبینییە  زارەكییانە دەگرێت���ە خۆی كە لە لایەن 

هەردوو دەوڵەتی پەیوەندیدارەوە  پێشكەش كراون. 
  )د( كە كۆمیس���یۆن راپۆرتی خۆی ل���ە چوارچێوەی بڕگەی )ج( دا 
 پێش���كەش كرد، هەردوو دەوڵەتی پەیوەندیدار لە ماوەی سێ مانگ 
لە  مێژووی وەرگرتنی ئەم راپۆرتە، هەڵدەستن بە ئاگاداركردنەوەی 
 س���ەرۆكی كۆمیتە كە ئایا ناوەرۆكی ئەم راپۆرتەی كۆمیسیۆن قبوڵ 

 دەكەن یان نا.  
 ٨- حوكمەكانی ئەم ماددەیە، ئەو بەرپرسیارێتییانە ناشێوێنی كە 

لە  ماددەی ٤1 دا بە كۆمیتە سپێردراون. 
 ٩- ه���ەردوو دەوڵەتی پەیوەندیدار، دان���ی هەموو خەرجییەكانی 
 ئەندامان���ی كۆمیت���ە، بە یەكس���انی لە نێ���وان خۆیان���دا دابەش 
دەك���ەن لە س���ەر  بنەمای ئ���ەو خەمڵاندنانە كە ئەمینداری گش���تی 

نەتەوەیەکگرتووەکان  دایدەنێ. 
 1٠- ئەمینداری گش���تی نەتەوەیەکگرتووەکان دەس���ەڵاتی هەیە، 
لە كاتی  پێویس���ت دا، خەرجییەكانی ئەندامان بدات بەر لەوەی كە 
ه���ەردوو  دەوڵەتی پەیوەندیدار، خەرجییەكان بدەن، بە پێی بڕگەی 

٩ی ئەم  ماددەیە.  

ماددەی ٤3 
ئەندامانی كۆمیتەو ئەندامانی كۆمیسیۆنە تایبەتەكانی سازشكار 
كە بە  پێی ماددەی ٤2 دیاری دەكرێن، هەمان مافی بەهرەمەند بوون 
لە  ئاس���انكاریی و ئیمتیاز و پارێزراوییان هەیە كە بە پس���پۆرانە 
بڕیار  دراوە ك���ە بە ئەركەكانی نەتەوە یەكگرتووەكان هەڵدەس���تن 
وەك لە دەقی  بڕگەكانی تایب���ەت بە رێككەوتننامەی ئیمتیازەكان و 

پارێزراوییەكانی  نەتەوەیەکگرتووەکان دا هاتووە. 

ماددەی ٤٤ 
ئەو حوكمانەی كە پەیوەندییان بە جێبەجێكردنی ئەم پەیماننامەیەوە 
 هەیە، جێبەجێ دەكرێن بێ ئەوەی شێواندن بخەنە نێو ڕێ و شوێنە 
 بڕیاردراوەكانی لە بواری مافەكان���ی مرۆڤ بە پێی بەڵگەنامەكانی 
 دامەزران���دن و رێككەوتننامە تایبەتییەكان���ی نەتەوەیەکگرتووەکان 
و  ئاژانس���ە تایبەتمەندەكان و هەروەها بەربەس���ت نابێ لە بەردەم 
 دەوڵەتان���ی لاگی���ری ئ���ەم پەیماننامەیە كە پەنا ببەن���ە بەر ڕێ و 
ش���وێنگەلی  دیكە ب���ۆ یەكلاییكردنەوەی هەر كێش���ەو بەرەیەك بە 
پێی رێككەوتننامە  گش���تی یان تایبەتییە نێ���و دەوڵەتییەكان كە لە 

نێوانیاندا كاری پێدەكرێ.  

ماددەی ٤٥ 
كۆمیتە لە رێگای ئەنجوومەنی ئابووری و كۆمەڵایەتی، راپۆرتێكی 
 س���اڵانە لە بارەی كارەكانی خۆی پێش���كەش بە كۆمەڵەی گش���تیی 

نەتەوە  یەکگرتووەکان دەكا. 

ماددەی ٤٦ 
هیچ لە حوكمەكانی ئ���ەم پەیماننامەیە نابێ وا لێك بدرێتەوە كە 
ش���ێواندن  بخاتە بەڵگەنامەی نەتەوە یەکگرتووەکان و دەس���تووری 
ئاژانس���ە  تایبەتمەندەكان لەو حوكمانەی كە بەرپرسیاریی تایبەتی 
ه���ەر كام لە  كۆمیس���یۆنەكانی نەتەوە یەکگرتووەکان و ئاژانس���ە 
تایبەتمەن���دەكان لە  بارەی ئەو پرس���انەوە كە ئ���ەم پەیماننامەیە 

گرتوویەتیەخۆ. 

ماددەی ٤٧ 
نابێ هیچ كام ل���ە حوكمەكانی ئەم پەیماننامەیە والێك بدرێتەوە 
كە  شێواندن بخاتە مافی رەسەنی هەموو گەلان لە بەهرەمەند بوون 
و  كەڵك وەرگرتنی تەواو لە س���امان و سەرچاوە سرووشتییەكانی 

خۆی  بەو پەڕی ئازادییەوە. 

پاژی شەشەم  

ماددەی ٤٨ 
 1- ئ���ەم پەیماننامەی���ە كراوەیە بۆ ئیمزا كردن ل���ە بەردەم هەر 
دەوڵەتێك���ی  ئەن���دام ل���ە نەتەوەیەکگرتووەکان یا ئەن���دام لە هەر 
ئاژانسێك لە ئاژانسە  تایبەتمەندییەكانی، یا هەر دەوڵەتێكی لاگیر 
لە پەیڕەوی بنەڕەتی  دادگای نێودەوڵەتیی داد، یان هەر دەوڵەتێكی 
تر كە كۆمەڵەی گش���تیی  نەتەوەیەکگرت���ووەکان داوای لێكردووە كە 

ببێتە لاگیری ئەم  پەیماننامەیە. 
 2- ئەم پەیماننامەی���ە ملكەچی پەس���ەندكردنە، بەڵگەنامەكانی 
 پەس���ەندكردنیش ب���ە ئەمین���داری گش���تیی نەتەوەیەکگرتووەکان 

 دەسپێردرێن.  
 3- هەل���ی هاتنە پاڵ ئەم پەیماننامەی���ە، بۆ هەر دەوڵەتێك لەو 
دەوڵەتان���ەی  كە لە بڕگەی )1( ی ئەم ماددەیەدا ئاماژەی بۆ كراوە، 

رەخساوە. 
 ٤- هاتنە پاڵ پەیماننامە لە رێگای ئەسپاردنی بەڵگەنامەی هاتنە 

پاڵ  لای ئەمینداری گشتیی نەتەوەیەکگرتووەکان دەبێت. 
 ٥- ئەمینداری گشتیی نەتەوەیەکگرتووەکان هەموو ئەو دەوڵەتانە 
 ئاگادار دەكاتەوە كە ئەم پەیماننامەیە یان ئیمزا كردووە یا هاتوونە 
 پاڵیەوە، بە ئەس���پاردنی هەر بەڵگەنامەیەك ل���ە بەڵگەنامەكانی 

 پەسەندكردن یان هاتنە پاڵ پەیماننامە. 
ماددەی ٤٩ 

 1- جێبەجێ بوونی ئەم پەیماننامەیە، پاش سێ مانگ لە مێژووی 
 ئەسپاردنی سی و پێنجەمین بەڵگەنامەی پەسەندكردن یان هاتنە پاڵ 

 لای ئەمینداری گشتیی نەتەوەیەکگرتووەکان، دەست پێدەكا. 
 2- ب���ەڵام ئەو دەوڵەتانەی كە ئەم پەیماننامەیە پەس���ەند دەكەن 
یا دەچن���ە  پاڵیەوە پاش ئەوەی كە كاری ئەس���پاردنی بەڵگەنامەی 
سی و پێنجەمینی  پەس���ەند كردنی یان هاتنە پاڵ تەواو دەبێ، ئەوا 
جێبەجێ كردنی ئەم  پەیماننامەیە بۆ هەر یەكێكیان پاش س���ێ مانگ 
لە مێژووی س���پاردنی  بەڵگەنامەی پەس���ەند ك���ردن یا بەڵگەنامەی 

هاتنە پاڵ دەسپێدەکا.  

ماددەی ٥٠ 
حوكمەكان���ی ئەم پەیماننامەیە، بێ هیچ كۆتوبەند و ئاوارتەیەك 
بە سەر  هەموو ئەو یەكانە دا جێبەجێ دەبێ كە دەوڵەتانی فیدراڵییان 

لێ  پێكهاتووە. 

ماددەی ٥1 
 1- هەر دەوڵەتێكی لاگیری ئەم پەیماننامەیە بۆی هەیە پێشنیاری 
 هەمواركردن���ی پەیماننامە بكا و دەقەكەش لای ئەمینداری گش���تیی 
 نەتەوەیەکگرتووەکان هەڵدەگیرێ. ل���ە ئەنجامی ئەمەدا ئەمینداری 
 گشتی هەڵدەستێ بە ئاگادار كردنەوەی دەوڵەتانی لاگیری پەیماننامە 
ل���ە  بارەی ه���ەر هەمواركردنێكی پێش���نیاركراو وداوایان لێدەكا كە 
ئای���ا  ئارەزوودەك���ەن كۆنگرەیەكی دەوڵەتانی لاگی���ری پەیماننامە 
ببەس���ترێ  بۆ روانین لەو پێشنیارانەو دەنگدان لە سەریان یان نا، 
ج���ا ئەگەر  هاتوو بە لای كەمەوە یەک لە س���ێی دەوڵەتانی لاگیری 

پەیماننامە،  ئارەزوومەندی بەستنی كۆنگرە بوون، ئەوا ئەمینداری 
گش���تی بە  چاودێری نەتەوەیەکگرتووەکان كۆنگرەكە دەبەستێ. هەر 
جۆرە  هەمواركردنێك كە زۆرێن���ەی دەوڵەتانی لاگیر كە لە كۆنگرە 
 ئامادەب���وون و دەنگی���ان داوە دەخرێتە بەردەم كۆمەڵەی گش���تیی 

 نەتەوەیەکگرتووەکان بۆ بڕیاردان. 
  2- جێبەجێكردن���ی هەمواركردن���ەكان كاتێك دەس���ت پێدەكا كە 
كۆمەڵەی  گشتیی نەتەوەیەکگرتووەکان بڕیاری لە سەردا و زۆرینەی 
ئەو دوو لە  سێیەی دەوڵەتانی لاگیر لەم پەیماننامەیە بە پێی ڕێ و 

شوێنە  دەستوورییەكانی هەر كامیان قبوڵیان كرد.  
 3- هەر كاتێ���ك جێبەجێكردنی هەمواركردنەكان دەس���تی پێكرد، 
ئەوا بۆ  دەوڵەتانی لاگیر كە هەمواركردنەكەیان قبوڵ كردووە دەبێتە 
كارێكی  ئیلزامی، دەوڵەتی تریش بە حوكمەكانی ئەم پەیماننامەیەو 
هەر چەشنە  هەمواركردنێكی دیكەی پێش���وو كە قبووڵیان كردووە، 

پابەند دەبن. 

ماددەی ٥2 
ب���ێ ڕەچاوكردنی ئەو ئاگادارییانەی كە بە پێی بڕگەی ٥ی ماددەی 
٤٨  جێبەجێ دەبێ، ئەمینداری گشتیی نەتەوەیەکگرتووەکان هەموو 
ئەو  دەوڵەتانەی كە لە بڕگەی )1( لە ماددەی ناوبراودا ئاماژەیان بۆ 

كراوە  لەمەی خوارەوە ئاگاداریان دەكاتەوە: 
  )أ( هەم���وو واژوو، پەس���ەند كردن و هاتنە پاڵ���ەكان كە بە پێی 

ماددەی ٤٨  هەڵگیراون. 
  )ب( مێ���ژووی دەس���تپێكی جێبەجێكردنی ئ���ەم پەیماننامەیە بە 
پێی م���اددەی   ٤٩ و مێژووی دەس���تپێكی جێبەجێكردن���ی هەر جۆرە 

هەمواركردنێك لە  چوارچێوەی ماددەی ٥1 دەبێت. 

ماددەی ٥3 
 1- ئەم پەیماننامەیە، كە هەموو دەقەكانی بە ئیسپانی و ئینگلیزی 
و  روس���ی و چینی و فەرەنسییە، خاوەن بەهایەكی یەكسانن لە نێو 

بەڵگەخانەی  نەتەوەیەکگرتووەکاندا هەڵدەگێرین. 
 2- ئەمینداری گشتیی نەتەوەیەکگرتووەکان وێنەیەكی پەسەندكراو 
لەم  پەیماننامەیە بۆ هەموو ئەو دەوڵەتانە دەنێرێ كە لە ماددەی ٤٨ 

دا  ئاماژەیان پێكراوە. 

جاڕنامە سەبارەت بە مافەكانی كەسانی سەر بە كەمینە نەتەوەیی 
یان ئەتنیکییەکان و  س���ەر بە كەمین���ە ئایینی و زمانییەكان بە پێی 
بڕیاری كۆمەڵەی گش���تی نەتەوەیەکگرت���ووەکان  ژمارە 13٥/٤٧ لە 

مێژووی 1٨ی كانونی یەكەم 1٩٩2 بەفەرمی کراوەو  بڵاوکراوەتەوە. 

كۆمەڵەی گشتی؛ 
دوبارە جەخت لەوە دەكاتەوە كە یەكێك لە ئامانجە بنەڕەتییەكانی 
 نەتەوەیەکگرتووەکان هەر وەكو پەیماننامەكە ڕایگەیاندووە، بریتییە 
لە بەهێزكردنی  مافەكانی مرۆڤ و ئازادییە بنەڕەتییەكان و هاندانی 
گش���ت لایەك بۆ رێزلێگرتنی  لەلایەن هەموان���ەوە بێ جیاوازیدانان 
بە هۆی ن���ەژاد یان رەگەز یان زمان یان ئایی���ن و دووبارە ئیمانی 
خ���ۆی بە مافە بنەڕەتییەكانی م���رۆڤ و كەرامەت و بەهای  مرۆڤ و 
مافە یەكس���انەكانی پیاوان و ژنان و گش���ت نەتەوەكان بە گەورەو 
 بچووكیان���ەوە تەئكید دەكات���ەوەو ئارەزوو دەكا ل���ە بەهێزكردنی 
پیادەكردنی  ئەو پرەنسیپانەی كە لە پەیماننامەكەدا و جاڕی جیهانی 
مافەكان���ی م���رۆڤ،  رێككەوتننامەی قەدەغەكردن���ی تاوانی قەڵاچۆ 
كردنی رەگەزەكان، رێككەوتننامەی لە  نێوبردنی هەموو ش���ێوەكانی 
جیاوازیی رەگەزپەرس���تی، پەیمانی نێودەوڵەت���ی تایبەت  بە مافە 
شارستانی و سیاس���ییەكان، پەیمانی نێودەوڵەتی تایبەت بە مافە 
ئابوری و  كۆمەڵایەتی و كولتورییەكان، جاڕنامەی پەیوەست بە لە 
نێوبردنی هەموو ش���ێوەكانی  دەمارگیریی و جیاوازییگەرییی كە لە 
س���ەر بنەمای ئایینی یان بڕوا دامەزراوە،  رێككەوتننامەی مافەكانی 
من���داڵ و هەروەها قەباڵەگەل���ی دیكەی نێودەوڵەت���ی  پەیوەندیدار 
بەمبابەتە كە لە س���ەر ئاستی جیهانی و هەرێمایەتی بە فەرمیكراوە 
و  هەروەها ئەوانەش كە ب���ە تاكەوە لە نێوان دەوڵەتانی ئەندام لە 
نەتەوەیەکگرتووەکان گرێدراون و بە  ئیلهاموەرگرتن لە حوكمەكانی 

م���اددەی 2٧ لە پەیمانی نێودەوڵەتی تایبەت بە مافە  شارس���تانی و 
سیاسییەكان، كە پەیوەستە بە مافەكانی كەسەكان كە سەر بە كەمینە 
 ئیتنیك���ی یان ئایینی یان زمانییەكانن و وایدەبینێ كە بەهێزكردن و 
پاراستنی  كەسەكان كە سەر بە كەمینە نەتەوەیی یان ئیتنیكییەكانن 
یان س���ەر بە كەمین���ە ئایین���ی و  زمانییەكانن بەش���داری دەكا لە 
س���ەقامگیری سیاسی و كۆمەڵایەتی ئەو دەوڵەتانەدا كە  تێیدا دەژین 
و جەخت لەوە دەكاتەوە ك���ە بەهێزكردنی و پیادەكردنی بەردەوامی 
 مافەكانی كەسەكان كە سەر بە كەمینە نەتەوەیی یان ئیتنیكییەكان یان 
سەر بە كەمینە  ئایینی و زمانییەكانن وەكو پاژێكی لە جیابوونەوە 
نەهاتووی گەشە پێدانی سەرجەم  كۆمەڵگا و لە نێو چوارچێوەیەكی 
دیموكراسیدا كە پشت بە حوكمی قانون دەبەستێ،  دەكرێ بەشداری 
بكەن لە پتەوكردنی دۆستایەتی و هاریكاریی نێوان گەلان و  دەوڵەتاندا 
و وایدەبینێ ك���ە نەتەوەیەکگرتووەکان رۆلێك���ی گرنگ دەگێرێ لە 
پاراستنی كەمینەكان و بە  چاوی بایەخپێدانەوە دەڕوانێتە ئەو كارەی 
كە تا ئێستا لە نێو سیستەمی نەتەوەیەکگرتووەکان دا  ئەنجامدراوە، 
بە تایبەتی لە لای���ەن كۆمیتەی مافەكانی مرۆڤ، كۆمیتەی لاوەكیی 
بۆ  قەدەغەكردنی جیاوازیدانان و پاراس���تنی كەمینەكان و هەیئەتە 
دام���ەزراوەكان بە پێی  ه���ەردوو پەیمانی نێودەوڵەت���ی تایبەت بە 
مافەكانی مرۆڤ و قەباڵە نێودەوڵەتییەكانی  دیكەی پەیوەس���ت بە 
مافەكان���ی مرۆڤ لە بەهێزكردن و پاراس���تنی مافەكانی كەس���ەكان 
 كە س���ەر بە كەمینە نەتەوەیی یان ئیتنكییەكان یان سەر بە كەمینە 
ئایینی یان  زمانییەكانن و ب���ە چاوی بایەخپێدانەوە دەڕوانێتە ئەو 
كارە گرنگەی كە رێكخ���راوە  حكومییە نێودەوڵەتییەكان و رێكخراوە 
ناحكومییەكان پێیهەڵدەستن لە پاراستنی  كەمینەكان و بەهێزكردنی 
كەسەكان كە س���ەر بە كەمینە نەتەوەیی یان ئیتنیكییەكان  یان سەر 
بە كەمین���ە ئاینی یان زمانییەكانن و هەروەها پەی بە پێویس���تیی 

زامنكردنی  هەڵس���وڕانی زیاتر دەبا لە هەمبەر جێبەجێكردنی قەباڵە 
نێودەوڵەتییەكان���ی مافەكان���ی  مرۆڤ كە پەیوەس���تن بە مافەكانی 
كەسەكان كە س���ەر بە كەمینە نەتەوەیی یان  ئیتنیكییەكان یان سەر 

بە كەمینە ئاینی و زمانییەكانن: 
ئەوا ئەم جاڕنامەیە دەربارەی مافەكانی كەسەكان دەردەكا كە سەر 
بە كەمینە  نەتەوەیی یان ئیتنكییەكان یان سەر بە كەمینە ئاینی یان 

زمانییەكانن. 

ماددەی 1 
 1- لە س���ەر دەوڵەتان پێویستە، هەر كامیان لە هەرێمی خۆیدا، 
كە پارێزگاری ل���ە  بوونی كەمینەكان و ناس���نامەی نەتەوەیی یان 
ئیتنیكی و ناس���نامەی كولتووری و  ئاینی و زمان بكا و هەلومەرجی 

دەستەبەركەر بۆ بەهێزكردنی ئەو ناسنامەیە  فەراهەم بكا. 
 2- دەوڵەتان رێوشوێنی قانوونی و هەروەها رێوشوێنی گونجاوی 

دیكەش بۆ  هێنانەدی ئەم ئامانجانە دەردەكەن. 

ماددەی 2 
 1- كەس���انی س���ەر بە كەمینە نەتەوەیی ی���ان ئیتنیكییەكان یان 

كەمینە ئاینی و  زمانییەكان  
  )لەوان���ەی كە لێرە ب���ە دواوە ئاماژەیان پێدەکرێ كە س���ەر بە 
كەمینەكانن( مافی  بەهرەمەن���د بوون لە كولتووری تایبەتی خۆیان 
هەیە و مافی ڕاگەیاندن و بەجێهێنانی  ئایینی تایبەتی خۆیان هەیە 
و ماف���ی بەکارهێنانی زمانی تایبەتی خۆیان هەیە، جا چ  بە نهێنی 
بێت یان بە ئاش���كرا و ئەمەش بە ئازادی و بێ دەستێوەردان بە هەر 

 شێوەیەك لە شێوەكانی جیاوازیدانان.  
 2- ئەو كەس���انەی كە سەر بە كەمینەكانن مافی ئەوەیان هەیە بە 

بەشدارییەكی  كردەوەیی لە ژیانی كولتووریی و ئایینی و كۆمەڵایەتی 
و ئابووری و گشتیدا  بەشداریی بكەن. 

 3- كەس���انی س���ەر بە كەمین���ەكان ماف���ی ئەوەی���ان هەیە كە 
بەش���دارییەكی چالاكانە لە سەر  ئاستی نیش���تیمانی، هەروەها لە 
س���ەر ئاس���تی هەرێمایەتی، بە هەر جۆرێك كە گونجاو  بێت، لەو 
بڕیارە تایبەتییانە كە پەیوەستن بە كەمینەكەی خۆیانەوە یان بەو 
 ناوچەیەوە كە ئەوان تێیدا دەژین بە شێوەیەك كە ئەم بەشداریكردنە 

لەگەڵ قانوونی  نیشتمانیدا ناكۆك نەبێت. 
 ٤- كەسانی س���ەر بە كەمینەكان مافی ئەوەیان هەیە كە رایەڵەی 
تایبەت بە خۆیان  دابمەزرێنن و پارێزگاری لە بەردەوامبوونی بكەن. 
 ٥- كەسانی سەر بە كەمینەكان مافی ئەوەیان هەیە كە پەیوەندی 
ئازاد و ئاشتییانە  لەگەڵ گشت تاكەكانی كۆمەڵی خۆیاندا دابمەزرێنن 
و هەروەها پارێزگاری لەو  پەیوەندییە بكەن، هەروەها مافی ئەوەیان 
هەیە لەگەڵ كەس���انی كەمینەكانی دیك���ەدا  پەیوەندی دابمەزرێنن، 
هەروەها پەیوەندییان لەگەڵ هاوڵاتییانی وڵاتانی دیكەش���دا  هەبێت 
لەوانەی پەیوەندی نەتەوەی���ی یان ئیتنیكی یان پەیوەندی ئاینی و 

زمانییان بە  یەكەوە هەیە بێ هیچ جۆرە جیاوازیدانانێك. 
  

ماددەی 3 
 1- كەس���انی س���ەر بە كەمینەكان بۆیان هەیە پراکتیکی مافەکانی 
خۆیان بکەن، بەو  مافانەش���ەوە كە لەم جاڕنامەیەدا هاتوون چ بە 
سیفەتی تاكەكەسی یان بە هاوبەشی  لەگەڵ گشت تاكەكانی كۆمەڵی 

خۆیان بێ جیاوازیدانان. 
 2- ناب���ێ لە ئاكام���ی پراکتیک کردن یان پراکتی���ک نەکردنی ئەم 
مافانە كە لەم  جاڕنامەیەدا هاتوون، هیچ زیانێك بە كەس���انی سەر 

بە كەمینەكان بگات. 

ماددەی ٤ 
 1- لە س���ەر دەوڵەتان پێویس���تە، هەر كاتێك كە پێویست بوو، 
ڕێوش���وێنی ئەوتۆ  پێویست وەربگرن كە دەس���تەبەر بێ بۆ ئەوەی 
كەس���انی سەر بە كەمینەكان لە گش���ت  مافەكانی مرۆڤ و ئازادییە 
بنەڕەتییەكان���ی تایبەت بە خۆیان بەهرەمەند بن و بە  ش���ێوەیەكی 
ت���ەواو و چالاكانە ئەو مافانە بەكار بهێنن ب���ێ جیاوازیدانان و بە 

 یەكسانییەكی تەواو لە بەردەم قانوون دا. 
 2- لە س���ەر دەوڵەتان پێویستە كە ڕێوشوێنی ئەوتۆ وەربگرن كە 
هەلومەرجی  گونجاو فەراهەم بكا كە كەس���انی س���ەر بە كەمینەكان 
گوزارش���ت لە تایبەتمەندییەكانی  خۆیان بك���ەن و كولتور و زمان 
و ئایی���ن و نەریت و دابەكانی خۆیان گەش���ە پێب���دەن،  تەنیا لەو 
حاڵەتان���ەدا نەبێت كە هێندێ���ك لەو جێبەجێكردن���ە دیاریكراوانە 
قانوونی  نیش���تیمانی پێشێل بكا و لەگەڵ پێوەرە نێودەوڵەتییەكاندا 

نالێك بێت. 
 3- پێویس���تە لە سەر دەوڵەتان كە ڕێوشوێنی پێویست وەربگرن، 
هەركاتێك كە لە  توانادا بوو، بۆ ئەوەی كەسانی سەر بە كەمینەكان، 
دەرفەتی تەواویان بۆ دەس���تەبەر  ببێت كە زمان���ی دایكیان فێر ببن 

یاخود بە زمانی دایك بخوێنن. 
 ٤- پێویس���تە لە س���ەر دەوڵەتان، هەر كاتێك كە گونجاو بوو، 
ڕێوشوێنی پێویست لە  بواری فێركردن وەربگرن لە پێناوی پەرەپێدانی 
زانی���اری لە بارەی مێژووی  كەمینەكانی ن���او وڵاتەكەی و هەروەها 
دەربارەی نەریت و زمان و كولتوری ئەو  كەمینانە. هەروەها كەسانی 
سەر بە كەمینەكان پێویستە دەرفەتی گونجاویان بۆ  بڕەخسێت تا لە 

بارەی سەرتاپای كۆمەڵگا زانیارییان هەبێ. 
 ٥- پێویستە لە سەر دەوڵەتان كە ڕێوشوێنی پێویست وەرگرن تا 
دەستەبەری كەسانی  سەر بە كەمینەكان بكا كە بەشدارییەكی تەواو 

لە پێشكەوتنی ئابوری و گەشەپێدانی  وڵاتەكەیان بكەن. 

ماددەی ٥ 
 1- سیاسەت و بەرنامەی نیش���تیمانی وێرای گرنگیدانی پێویست 
بە بەرژەوەندە  رەواكانی كەس���انی سەر بە كەمینەكان نەخشەی بۆ 

دادەڕێژرێ و جێبەجێ دەكرێ. 
 2- پێویستە نەخش���ەدانان و جێبەجێكردنی بەرنامەی هاریكاری 
و یارمەتی  نێودەوڵەتان وێرای گرنگیدانی پێویس���ت بە بەرژەوەندە 

رەواكانی كەسانی سەر بە  كەمینەكان پیادە بكرێ. 

ماددەی ٦ 
پێویستە لە سەر دەوڵەتان، لە گشت كاروبارێكدا، لەو پرسانەی 
كە پەیوەس���تە بە  كەسانی سەر بە كەمینەكان، زانیاری و شارەزایی 
ئاڵوگۆڕ بكەن لە پێناوی بەهێز  كردنی لە یەكتریگەیشتن و متمانەی 

هاوبەش. 

ماددەی ٧ 
پێویستە لە س���ەر دەوڵەتان كە لە پێناوی بەهێزكردنی رێزگرتن 

لەو مافانەی كە لەم  جاڕنامەیەدا هاتوون هاریكاری بكەن. 

ماددەی ٨ 
 1- لە نێو ئەم جاڕنامەیەدا ش���تێك بوونی نیە كەوا لە دەوڵەتان 
بكا بەرامبەر ب���ە  پابەندییە نێودەوڵەتییەكان���ی وەفادار نەبێ لەو 
كاروبارانەی كە پەیوەس���تن بە كەس���انی  س���ەر بە كەمینەكان و بە 
جۆرێكی تایبەتی لە س���ەر دەوڵەتان پێویستە كە بە نیاز  پاكییەوە 
وەفادار بن ل���ە بەرامبەر ئەو پابەن���دی و پەیمانبەندییانە، كە بە 

پێی پەیماننامە  و رێككەوتننامە نێودەوڵەتییەكان كە خۆی لایەنێكە 
تیایاندا، خستویەتە سەر شانی  خۆی. 

 2- ب���ە جێهێنانی ئ���ەو مافانەی كە لەم جاڕنامەی���ەدا هاتوون، 
نابێتە هۆی بەرهەڵس���تی لە  بەردەم گشت كەس���ەكان سەبارەت بە 
بەهرەمەندبوونیان لە مافەكانی مرۆڤ و ئەو  ئازادییە بنەڕەتییانەی 

كە لە سەر ئاستی جیهانی دانیان پێدانراوە. 
 3- ئەو ڕێوشوێنانەی كە دەوڵەتان بۆ دەستەبەر كردنی بەهرەمەند 
بوونێك���ی تەواو لە  مافەكانی نێو ئ���ەم جاڕنامەیە وەریدەگرن، لە 
رووی پرەنسیپەوە، نابێ وا دابنرێ كە  لەگەڵ پرەنسیپی یەكسانیی 

نێو جاڕنامەی جیهانی مافەكانی مرۆڤ نالێکن. 
 ٤- بە هیچ جۆرێك لە جۆرەكان نابێ هیچ پاژێكی ئەم جاڕنامەیە 
وا لێ���ك بدرێتەوە كە  رێگە بە هیچ جۆرە چالاكییەك دەدا كە لەگەڵ 
ئامانجەكان و پرەنسیپەكانی  نەتەوەیەكگرتووەكاندا نالێكیی هەیە، 
ئەمە وێرا بە یەكسانیی لە سەروەریی نێوان  دەوڵەتان و پارێزراویی 

هەرێمایەتی و سەربەخۆیی سیاسیشیانەوە. 

ماددەی ٩ 
ئاژانسە تایبەتییەكان و گش���ت دامەزراوەكانی سیستەمی نەتەوە 
یەكگرت���ووەكان،  هەركامی���ان لە بواری تایبەتمەن���دی خۆیدا، لە 
پیادەكردنی تەواوی مافەكان و  پرەنس���یپەكانی نێو ئەم جاڕنامەیە 

بەشداریی دەكەن.  

جاڕنامەی نەتەوەیەکگرتووەکان بۆ لە نێوبردنی هەموو شێوەكانی 
ڕەگەز  پەرستی بە پێی بڕیاری كۆمەڵەی گشتی 1٩٠٤ )د – 1٨( کە لە 

مێژووی   2٠ی تشرینی دووەمی 1٩٦3 دەرچووە و بڵاوكراوەتەوە  .

كۆمەڵەی گشتی؛
وایدەبینێ كە پەیماننامەی نەتەوەیەکگرتووەکان لە سەر هەردوو 
پرەنسیپی كەرامەت و  یەكسانیی هەموو مرۆڤەكان دامەزراوە و یەكێك 
ل���ە ئامانجە  بنەڕەتییەكانیش���ی كە بانگەوازی ب���ۆ دەكا هێنانەدی 
هاوكاری نێودەوڵەتییە بۆ  بەهێز كردن و هاندانی رێزگرتنی مافەكانی 
مرۆڤ و ئازادیی���ە بنەڕەتییەكانە  بۆ تێك���ڕای خەڵك بێ جیاوازی 
دان���ان بە هۆی نەژاد یان ڕەگەز یان زمان  یان ئایین، وا دەڕوانێ كە 
جاڕنامەی جیهانی مافەكانی م���رۆڤ  جاڕی ئەوە دەدا كە مرۆڤەكان 
بە ئازادی لە دایكدەبن و لە كەرامەت و  مافەكاندا یەكس���انن و مافی 
هەر مرۆڤێكە كە لە هەموو مافەكان و ئەو  ئازادییانە بەهرەمەند بێت 
كەلەم جاڕنامەیەدا هاتووە بێ هیچ جیاوازیدانانێك  جا بە هۆی نەژاد 
یان ڕەنگ یان بە هۆی ڕەچەڵەكی نەتەوەییەوە بێت و  وایدەبینێ كە 
جاڕنامەی جیهانی مافەكانی مرۆڤ جاڕی ئەوە دەدا كە  هەمووان لە 
بەردەم قانون دا یەكسانن و بێ جیاوازیدانان مافی یەکسانیان  هەیە 
لە پاراستن لە هەر چەش���نە جیاوازیی و هەر چەشنە هاندانێك لە 
 بەرامبەر ئەو جیاوازیدانان���ە و وایدەبینێ كە نەتەوەیەکگرتووەکان 
ئیستیعمار و هەموو  شێوازەكانی پەراوێز خستن و جیاوازیدانانێكی 
ك���ە پێی���ەوە بەندن س���ەركۆنە  ك���ردووە و جاڕنامەی بەخش���ینی 
س���ەربەخۆیی بە وڵات���ان و گەلان���ی  كۆڵۆنیكراو، بە ش���ێوەیەكی 
تایبەتی، پێویستی دانانی سنوورێك بۆ  كۆڵۆنیالیزم، بە پەلەو بێ 
هی���چ كۆتوبەندێك، رادەگەیەنێ و وایدەبینێ كە  هەر مەزهەبێك كە 
لە س���ەر بنەمای جیاوازیی نانەوەی ڕەگەز پەرستی یان  باڵادەستیی 

ڕەگەز پەرس���تی دامەزرابێ لە رووی زانستییەوە هەڵەیە و لە  رووی 
ئەدەبییەوە سەرکۆنەکراوەو لە رووی كۆمەڵایەتییەوەزۆردارانەیە و 
 مەترس���یدارە و لە رووی تێوریی و كردارییەوە هیچ پاس���اوێك بۆ 
ڕەگەز  پەرستی بوونی نییە و ڕەچاوی ئەو بڕیارانە دەكا كە كۆمەڵەی 
گشتی  وەریگرتووە وێرای ئەو قەباڵە نێودەوڵەتییانەش كە ئاژانسە 
تایبەتمەندییەكان  لە بواری جیاوازیدانان وەریانگرتووە بە تایبەتی 
رێكخراوی نێودەوڵەتی  كار و رێكخراوی نێودەوڵەتی بۆ پەروەردە و 
زانست و كولتوور و  رەچاوی ئەوە دەكا كە لەوەی جیاوازیدانان بە 
هۆی نەژاد یان رەن���گ یان  رەچەڵەكی نەژادیی لە هێندێك ناوچەی 
جیهان هێشتا جێگەی نیگەرانییەكی  تووندە سەرەڕای بەدەستهێنانی 
هێندێك پێش���كەوتن لەم مەیدانەدا لە سەرینی  كاری نێودەوڵەتی و 
كۆششی بە گەڕخراو لە ژمارەیەك وڵاتاندا و هەست  بە نیگەرانییەكی 
تووند دەكا لە هەمبەر ش���ێوەكانی ڕەگەز پەرس���تی كە هێش���تا  لە 
هێندێك ناوچەی جیهاندا دەبینرێ و هێندێكیان لە لایەن هێندێك لە 
 حكومەتەكانەوە لە رێگەی كۆمەڵێك ڕێوشوێنی قانوونیی و كارگێریی 
و  هیترەوە سەپێنراون، بە تایبەتی لە شێوەی جیاوازیی ڕەگەزی و 
پەراوێز  خستن و جیاوازینانەوە، هەروەها لە هەمبەر بەهێزبوون و 
بڵاوبوونەوەی  هەردوو مەزهەبی باڵادەستیی ڕەگەزیی و فراوانبوون 
لە هێندێك ناوچەدا  هەست بە نیگەرانی دەكا و لە قەناعەتی خۆیەوە 
كە جیاوازیی ڕەگەز  پەرستی، بە هەموو شێوەكانییەوە، بە تایبەتی 
سیاس���ەتگەلی ئەو حكومەتانەی  كە لە س���ەر بنەمای باڵادەس���تیی 
ڕەگەزیی یان رق لێبوونەوەی ڕەگەزی���ی  دامەزراوە، لە پاڵ ئەوەدا 
كە پێش���ێلكارییەكی بنەڕەتی مافەكانی مرۆڤ، بۆی  هەیە پەیوەندی 
دۆس���تایەتی نێوان گەلان و هەروەها ه���اوكاری نێوان  نەتەوەكان و 
ئاشتی و ئاسایشی نێودەوڵەتی بش���وێنێ و هەروەها لە  قەناعەتی 
خۆیەوە كە جیاوازیی ڕەگەز پەرستیی بە تەنیا لە سەر ئەوانە  قەتیس 

نابێ كە ئازاریان دەدا بەڵكو سەردەكێش���ێتەوە بۆ سەر ئەوانەش كە 
 پیادەی دەكەن و ل���ە قەناعەتی خۆیەوە كە بنیاتنانی كۆمەڵگایەكی 
 جیهانی، رزگاربوو لە هەموو ش���ێوەكانی پەراوێز خس���تن و ڕەگەز 
پەرستیی،  کە بریتین لەو فاكتەرانەی كە وروژاندنی رق لێبوونەوە و 
بەش بەشبوون  لە نێوان مرۆڤەكاندا دنە دەدەن، یەكێكە لە ئامانجە 

بنەڕەتییەكانی  نەتەوەیەکگرتووەکان.  
 1- بە ڕەس���می تەئكید دەكاتەوە لە پێویس���تیی لە ناوبردنی بە 
پەلەی ڕەگەز  پەرس���تیی لە هەموو گۆشەیەكی جیهاندا، بە هەموو 
شێوە و رواڵەتەكانییەوە،  و پێویستی فەراهەمكردنی تێگەیشتنی لە 

كەرامەتی كەسی مرۆڤ و  رێزلێگرتنی. 
 2- بە رەسمی تەئكید دەكاتەوە لە پێویستیی وەرگرتنی رێوشوێنی 
نەتەوەیی  و نێودەوڵەتی پێویس���ت لە پێناوی ئەم ئامانجەدا، ئەمە 
وێ���را بە فێركردن و  پ���ەروەردەو ڕاگەیاندنیش���ەوە، بۆ دابینكردنی 
پەیبردن و ڕەچاوكردنێكی  كردەوەیی لە س���ەر ئاس���تی جیهانی لە 

هەمبەر ئەم پرەنسیپانەی كە لە  خوارەوەدا جێگیركراون. 
 3- و ئینجا ئەم جاڕنامەیە ڕادەگەیەنێ: 

ماددەی 1 
جیاوازیدان���ان لە نێ���وان مرۆڤەكاندا بە هۆی ن���ەژاد یان رەنگ 
یان ڕەچەڵەكی  نەژادیی س���ووكایەتیكردنە بە كەرامەتی مرۆڤایەتی 
و پێویس���تە ب���ەو پێوانە  سەرزەنش���ت بك���رێ ك���ە نكوڵیكردنە لە 
پرەنس���یپەكانی بەڵگەنامەی نێودەوڵەتی  و پێش���ێلكردنی مافەكانی 
م���رۆڤ و ئەو ئازادیی���ە بنەڕەتییانەیە كە ل���ە  جاڕنامەی جیهانیی 
مافەكان���ی مرۆڤدا ڕاگەیەنراون و تەگەرەیەكە لە بەردەم  دامەزرادنی 
پەیوەندیگەلی دۆستایەتی و ئاش���تی نێوان نەتەوەكان و واقیعێكە 

 بۆی هەیە ئاشتی و ئاسایشی نێوان گەلان بشوێنێ. 

ماددەی 2 
 1- بۆ ه���ەر دەوڵەتێك یان دامەزراوێك ی���ان كۆمەڵێك یان هەر 
تاكە كەس���ێك  قەدەغەیە كە لە بواری مافەكان���ی مرۆڤ و ئازادییە 
بنەڕەتییەكان���دا، هەر  جۆرە جیاوازیدانانێك لە مامەڵەكردن لەگەڵ 
كەسەكان یان كۆمەڵە كەسانێك  یان دامەزراوەێك بە هۆی نەژاد یان 

رەنگ یان رەچەڵەكی نەژادییەوە بە  كاربهێنێ.  
 2- بۆ هەر دەوڵەتێك قەدەغەیە كە لە رووی رێوشوێنی فەرمییەوە 
هەڵبستێ  بە هاندان و دەس���ت لە پشتدان یان لایەنگیری هەر جۆرە 
جیاوازیدانانێ���ك بكا  كە بە هۆی نەژاد ی���ان رەنگ یان ڕەچەڵەكی 
نەژادییەوە لە لایەن هەر  كۆمەڵێك���ەوە یان هەر دامەزراوەیەك یان 

هەر تاكە كەسێكەوە پەیڕەوبكرێت. 
 3- لە هەلومەرجی گونجاودا، رێوشوێنی بەرجەستەكراوی تایبەت 
 وەردەگیرێ بۆ دابینكردنی گەشەكردنێكی تەواو یان پاراستنی تەواو 
بۆ ئەو  كەسانەی كە سەر بە كۆمەڵە نەژادییەكانن ئەمەش بە ئامانجی 
زامنكردنی  بەهرەمەندبوونی تەواویان لە مافەكانی مرۆڤ و ئازادییە 
بنەڕەتییەكان،  نابێ ئەم رێوش���وێنانەش لە هی���چ هەلومەرجێكدا 
ببێتە هۆی سەرهەڵدانی  مافگەلێكی جیاواز یان سەربەخۆ لە هەمبەر 

كۆمەڵە نەژادییە جیاجیاكاندا.  

ماددەی 3 
 1- كۆششی تایبەتی دەخرێتە گەڕ بۆ قەدەغە كردنی جیاوازیدانان 
بە ه���ۆی  نەژاد یان رەنگ یان رەچەڵەكی ن���ەژادی، بە تایبەتی لە 
بوارەكانی مافە  شارس���تانییەكاندا، هەروەه���ا بۆ هاووڵاتیبوون و 
کاروباری فێركاریی و ئایینی  و كرێكاریی و پیشەو نیشتەجێبوون.  

 2- بە شێوەیەكی یەكسان، دەرفەت بۆ هەموو مرۆڤێك دەرەخسێ 
كە بچێتە  ناو هەر جێگاو ناوەندێكەوە كە بۆ هەموو جەماوەر كراوەیە 

بێ  جیاوازیدانان بە هۆی نەژاد یان رەنگ یان رەچەڵەكی نەژادی. 

ماددەی ٤ 
هەموو دەوڵەتان رێوشوێنی كاریگەر دەگرنەبەر بۆ چاوخشاندنەوە 
بە  سیاس���ەتەكانی حكومەت و سیاسەتە گش���تییەكانی دیكەش بۆ 
هەڵوەش���ادندنەوەی  ئەو قانوون و سیس���تەمانەی كە دەبێتە هۆی 
دامەزران و درێژەدان بە  جیاوازیی ڕەگەز پەرس���تیی لە هەر بوارێكدا 
كەما بێتەوە و پێویستە قانوونی  پێویست دەربكات بۆ قەدەغەكردنی 
ئەم جۆرە جیاوازیدانانە و پێویس���تە  هەموو رێوشوێنێكی پێویست 
بگرێتەب���ەر بۆ بەربەرەكانی ئەم ج���ۆرە  خولیایەی كە دەبێتە هۆی 

جیاوازیدانانی ڕەگەز پەرستیی. 

ماددەی ٥ 
دەبێ بێ دواكەوتن كۆتایی بەو سیاس���ەتانەی حكومەت و هەموو 
 سیاسەتەكانی دیكەش بهێنرێ كە لە س���ەر بنەمای پەراوێزخستنی 
ڕەگەزیی  دام���ەزراوە، بە تایبەتی سیاس���ەتی هەڵاواردنی ڕەگەزیی 
و هەروەها هەموو  ش���ێوەكانی دیكەی جیاوازیدانان و لێكهەڵبڕینی 

ڕەگەز پەرستیی كە لەم جۆرە  سیاسەتانەوە هەڵقوڵاون.  

ماددەی ٦ 
هێچ جۆرە جیاوازیدانانێك بە هۆی نەژاد یان رەنگ یان ڕەچەڵەكی 
نەژادی  قب���وڵ ناكرێ لە بەرامبەر بەهرەمەند بوونی هەر كەس���ێك 
لە مافە سیاس���ییەكان  و مافەكانی هاووڵاتیبوون لە وڵاتەكەیدا، بە 
تایبەتی مافی بەشداربوون لە  هەڵبژاردنەكان بە شێوەیەكی یەكسان 
و بەش���داربوون لە فەرمانڕەواییدا و  هەموو كەس���ێك بە یەكسانیی 

مافی وەرگرتنی وەزیفەی هەیە لە ناو  وڵاتەكەیدا.  

ماددەی ٧ 
 1- هەموو مرۆڤێك مافی یەكسانی هەیە لە بەردەم قانوون و مافی 
 دادپەروەرییەكی یەكس���انی هەیە لە س���ێبەری قانوون دا. و هەموو 
مرۆڤێ���ك  بێ جیاوازیی ب���ە هۆی نەژاد یان رەن���گ یان ڕەچەڵەكی 
نەژادی، مافی  ئاسایش���ی لە س���ەر ژیانی خۆی هەی���ە و هەروەها 
مافی ئەوەی هەیە كە  دەوڵەت لە بەرامبەر هەر تووندوتیژییەك یان 
ئازارێكی جەس���تەیی  بیپارێزێت جا ئەمە لە لایەن هەر تاكە كەسێك 

یان كۆمەڵەیەك یان  دامەزراوەیەكەوە بێت،  
 2- هەر مرۆڤێ���ك مافەكان و ئازادیی���ە بنەڕەتییەكانی رووبەری 
جیاوازیدانان  بە هۆی نەژاد یان رەنگ یان ڕەچەڵەكی نەژادی ببێتەوە 
مافی ئەوەی هەیە  ئەم بێدادییە بەرێتە دادگا تایبەتییە نیشتیمانییە 

سەربەخۆكان و داوای داد و  پاراستنی كردەوەیی بكات. 

ماددەی ٨ 
دەبێ دەس���بەجێ گش���ت رێوش���وێنێكی كردەوەیی پێویس���ت لە 
بوارەكان���ی  فێركاریی و پ���ەروەردە و ڕاگەیان���دن وەربگیرێ بۆ لە 
ناوبردنی جیاوازیدانان  و س���ەپاندنی ڕەگەز پەرس���تیی و هەروەها 
بەهێزكردنی لەیەكتر گەیش���تن و  لێبووردەیی و دۆس���تایەتی نێوان 
نەت���ەوەكان و كۆمەڵ���ە نەژادییەكان، هەروەها  ب���ۆ بڵاوكردنەوەی 
ئامانج و پرەنس���یپەكانی بەڵگەنام���ەی نێودەوڵەتیی و  جاڕنامەی 
جیهانیی مافەكانی مرۆڤ و جاڕنامەی بەخش���ینی سەربەخۆیی بە 

 وڵاتان و گەلانی كۆڵۆنیكراو.  

ماددەی ٩ 



مافی بڕیاردانی چارەنووس٥3

 1- هەموو ئ���ەو پروپاگەندە و رێكخراوانەی كە لە س���ەر بنەمای 
بیروباوەڕ و  تیورگەلێك دامەزراون و بانگەش���ەی باڵادەس���تیی هەر 
نەژادێك یان كۆمەڵێك  لە رەنگێك یان ڕەچەڵەكێكی نەژادی دەكەن بە 
مەبەستی پاساودان یان بۆ  پتەوكردنی هەر شێوەیەك لە شێوەكانی 

ڕەگەز پەرستیی، بە تووندی ریسوا  دەكرێن. 
 2- ه���ەر ج���ۆرە هاندانێك ب���ۆ تووندوتیژیی و ه���ەر كارێك لە 
كارەكانی  تووندوتیژی���ی كە لە لایەن تاكەكان یان رێكخراوەكانەوە 
دژی ه���ەر نەژادێك  یان كۆمەڵێك لە رەنگێك یان ڕەچەڵەكێكی دیكە 
ئەنجامبدرێ، بە ت���اوان دژی  كۆمەڵگا دادەن���رێ و بە پێی قانوون 

سزادانی لە سەرە. 
 3- بۆ پیادەكردنی ئامانجەكان و پرەنسیپەكانی ئەم جاڕنامەیە، 
هەموو  دەوڵەتان هەڵدەس���تن بە وەرگرتنی رێوشوێنی دەسبەجێ و 
ئەرێنیی پێویس���ت،  وێرا بە ڕێوشوێنی قانوونی و هیدیكەش، بۆ بە 
دواكەوتنی ئ���ەو  رێكخراوانەی كە بۆ ئەوە دامەزراون جیاوازیدانانی 
ڕەگەزی���ی بەهێ���ز بكەن  ی���ان هانیبدەن ی���ان هان���ی بەكارهێنانی 
تووندوتیژی���ی بدەن بۆ مەبەس���تی  جیاوازیدانان بە هۆی نەژاد یان 
رەن���گ یان ڕەچەڵەك���ی نەژادی و جاڕدانی  ش���ەرعیی نەبوونی ئەم 

رێكخراوانە جا بە بەدواكەوتنیان بێت یاخود بێ  بەدواكەوتنیان.  

ماددەی 1٠ 
نەتەوەیەکگرت���ووەکان و ئاژانس���ە تایبەت���ەكان و دەوڵەتان و 
رێكخ���راوە  ناحكومیی���ەكان ئەو پەڕی توانای خۆی���ان دەخەنە كار 
بۆ هاندانی ڕێوش���وێنی  كاریگەرانە، كە لەو رێگەیەوە رێوش���وێنی 
قانوونی���ی و رێوش���وێنی كردەوەی���ی  دیك���ەش پێك���ەوە، دەرفەت 
بڕەخسێنێ بۆ هەڵوەشاندنەوەی جیاوازیی ڕەگەز  پەرستیی بە هەموو 
ش���ێوەكانییەوە. و بە جۆرێكی تایبەتی هەڵدەس���تن بە  توێژینەوە 

لە هۆكارەكانی ئەم جیاوازیدانانە بۆ راس���پاردن و پێشنیار كردنی 
 گونجاو و كاریگەر بۆ قەڵاچۆ كردن و لە ناوبردنی. 

ماددەی 11 
هەم���وو دەوڵەتێ���ك هەڵدەس���تێ ب���ە بەهێزكردن���ی رێزگرتن و 
رەچاوكردن���ی  مافەكانی م���رۆڤ و ئازادییە بنەڕەتیی���ەكان بە پێی 
بەڵگەنامەی نێودەوڵەتی و  هەڵدەس���تێ بە پابەندبوونێكی تەواو و 
وردی حوكمەكانی ئەم جاڕنامەی���ەو  جاڕنامەی جیهانیی مافەكانی 
مرۆڤ و جاڕنامەی بەخش���ینی س���ەربەخۆیی ب���ە  وڵاتان و گەلانی 

كۆڵۆنیكراو.  

 جاڕنامە سەبارەت بە مافی  
گەلان لە ئاشتی  

بە پێی بڕیاری كۆمەڵەی گشتی نەتەوە یەكگرتووەكان ژمارە 11/3٩ 
لە مێژووی   12ی تشرینی یەكەمی 1٩٨٤ بڕیاردراوەو بڵاوكراوەتەوە.

كۆمەڵەی گشتی؛
دووبارە تەئكید دەكاتەوە كە ئامانجی سەرەكی نەتەوەیەکگرتووەکان 

بریتییە لە  پاراستنی ئاشتی و ئاسایشی نێودەوڵەتی، 
و پرەنس���یپە بنەڕەتییەكان���ی قانوون���ی نێودەوڵەت���ی ك���ە لە 
بەڵگەنام���ەی نێودەوڵەتیی دا  هاتووە جێ���گای بایەخ پێدانییەتی و 
ئارەزوو و ئاواتی گشت گەلان لە سڕینەوەی جەنگ لە ژیانی رەگەزی 
 مرۆڤایەتی رادەگەیەنێ و بەر لە هەر ش���تێك، خۆلادان لە روودانی 
كارەساتێكی  ئەتۆمیی لە سەر ئاس���تی جیهانیی و لەو قەناعەتەوە 
ك���ە ژیان بە بێ جەنگ ئەوا  وەك���و مەرجێكی بنەڕەتیی نێودەوڵەتی 
وای���ە بۆ خۆش���گوزەرانیی م���اددی وڵاتان و  هەروەها گەش���ەپێدان 
و پێش���كەوتنیان و ب���ۆ جێبەجێ كردنی ت���ەواوی هەموو مافەكان و 
 ئازادییە بنەڕەتییەكان كە نەتەوەیەکگرتووەکان بانگەوازی بۆ دەكا 
و پەی بەوە دەبا كە  بەرپاكردنی ئاشتی بەردەوام لە سەر زەوی، لە 
سەدەی ئەتۆمیدا، مەرجی یەكەمی  پاراستنی شارستانێتی مرۆڤایەتی 
و مان���ەوەی ڕەگەزی مرۆڤەو باوەڕی وای���ە كە زامن كردنی ژیانێكی 

ئارام بۆ گەلان ئەركێكی پیرۆزیان  هەموو دەوڵەتێكە،  
 1. بە رەس���می رایدەگەیەنێ كە گەلانی س���ەر ئەم هەس���ارەیەمان 

مافێكی پیرۆزی لە ئاشتیدا  هەیە. 
 2. بە رەس���می رایدەگەیەنێ كە پاراستنی مافی گەلان لە ئاشتیدا و 
هاندانی  جێبەجێكردنی ئەم مافە، هەردووكیان پابەندییەكی بنەڕەتی 

بۆ هەر دەوڵەتێك پێكدێنێ  . 



٥٦مافی بڕیاردانی چارەنووس

 3. تەئكی���د دەكاتەوە ك���ە زامنكردنی پرۆڤە كردن���ی مافی گەلان 
لە ئاش���تیدا داوا ل���ە  دەوڵەتان دەكا كە سیاس���ەتەكانی خۆیان بە 
ئاراس���تەیەكدا ببەن كە مەترس���ییەكانی  جەنگ ل���ە نێوبەرن. بەر 
لە هەر ش���تێكیش جەنگی ئەتۆمی و وەلاوەنان���ی  بەكارهێنانی هێز 
لە پەیوەندییە نێودەوڵەتییەكاندا و بەلا داخس���تنی كێش���ەو بەرەی 
 نێودەوڵەتی بەرێوشوێنی ئاشتییانە لە سەر بنەمای بەڵگەنامەكانی 

نەتەوەیەکگرتووەکان. 
 ٤. بانگەوازی گش���ت دەوڵەتان و رێكخراوە نێودەوڵەتییەكان دەكا 
كە هەرچی لە  توانایاندا هەیە بیخەنەگەڕ بۆ یارمەتیدانی زامنكردنی 
جێبەجێكردنی مافی گەلان لە  ئاشتیدا لە ڕێگای وەرگرتنی ڕێوشوێنی 

گونجاو لە سەر هەردوو ئاستی نیشتیمانی و  نێودەوڵەتی.  

راگەیاندنی بەخشینی سەربەخۆیی بە وڵاتان و گەلانی کۆڵۆنیکراو 
بە پێی بڕیاری  کۆمەڵەی گشتی نەتەوە یەکگرتووەکان 1٥1٤ )د- 1٥( 
لە مێژووی 1٤ی کانونی  یەکەمی 1٩٦٠ بە فەرمیکراوە و بڵاوکراوەتەوە .

کۆمەڵەی گشتی؛
ئەمە وەبیر دەهێنیتەوە کە پێش���تر گەلانی جیهان لە پەیماننامەی 
نێودەوڵەتیدا بڕیاری خۆی  لە سەر ئەوە ساخ کردۆتەوە کە دووبارە 
ئیمانی خۆی بە مافە بنەڕەتییەکانی مرۆڤ،  یەکس���انیی مافەکانی 
پیاوان و ژنان و یەکس���انیی نەتەوە گەورە و بچووکەکان، هەروەها 
 پێش���کەوتنی کۆمەڵایەتی بە هێز بکا و ئاستەکانی ژیان لە کەش و 
هەوای ئازادییەکی  بەربەرین تردا باش���تر بکا و پەی بە پێویس���تیی 
هێنانەکای���ەی کۆمەڵ���ە ه���ەل و  مەرجێک دەبا کە س���ەقامگیریی و 
خۆشگوزەرانیی دامەزراندنی پەیوەندیگەلی  ئاشتییانە و دۆستانە لە 
سەر بنەمای رێزگرتن لەپرنس���یپەکانی یەکسانیی هەموو گەلان لە 
 مافەکانی���ان و لە بڕیاردانی چارەنووس���ی هەر گەلێک و، رێزگرتن 
و ڕەچاوکردنی  ت���ەواوی مافەکانی مرۆڤ و ئازادییە بنەڕەتییەکانی 
هەم���وو خەڵک بێ جیاوازیدانان بە  هۆی نەژاد یان رەگەز یان زمان 
یان ئایین. هەروەها پەی بەو تاسە وئارەزووە بە هێزە  کە لە هەموو 
گەلانی پاش���کۆدا بۆ ئازادی و ئەو رۆڵە یەکلایکەرەوەیە دەبا کە ئەم 

گەلانە  بۆ وەرگرتنی سەربەخۆیی خۆیان دەیگێڕن. 
کۆمەڵەی گشتی لە هەمبەر ئاڵۆزبوونی ئەو کێشەوبەرانەی کە لە 
ئەنجامی نکووڵیی  کردن لە ئازادیی ئەو گەلانە یا خوود لە بەربەست 
دانان لە ڕێگای ئازادیی گەلان کە  هەڕەش���ەیەکی ترسناک بۆ ئاشتی 
جیهانی پێکدەهێن���ێ، بەرچاوڕوونی هەیە و ب���ە  چاوی بایەخەوە 
ل���ەو رۆڵە گرنگەی نەتەوەیەکگرت���ووەکان دەڕوانێ لە یارمەتیدانی 



٥٨مافی بڕیاردانی چارەنووس

جووڵانەوەی���ەک کە ئامانجی  س���ەربەخۆییە ل���ەو هەرێمانەی کە 
لە ژێ���ر )وصایە( دان هەروەها لەو هەرێمان���ەش کە لە  ئوتۆنۆمی 

بەهرەمەندنین. 
هەروەها پەی بەو ئ���ارەزووە بەهێزە دەبا کە لە گەلانی جیهان دا 
هەیە بۆ کۆتایی هێنان بە  کۆڵۆنیالیزم بە هەموو ش���ێوەکانییەوە و 
بە قەناعەتەوە ئەوە دەبینێ کە  بەردەوامبوونی کۆڵۆنیالیزم کۆسپ 
دەخاتە بەردەم هاوکاری نێودەوڵەتیی ئابووری و  ڕێگا لە گەش���ەی 
کۆمەڵایەتی وکولتووری و ئابوریی گەلانی پاشکۆ دەگرێ، کە لەگەڵ 
 ئەو ئاش���تییە جیهانییەدا ناکۆکە کە نەتەوەیەکگرتووەکان هەوڵی 
بۆ دەداو گ���ەلان، بۆ هێنانە دی  ئامانج���ە تایبەتییەکانی خۆیان، 
بۆیان هەیە بە ئازادییەوە سامان و سەرچاوەی  داهاتەکانیان بە کار 
بهێنن بێ ئەوەی کەلوکەمییەک بخاتە ناو ئەو پابەندییانەوە کە لە 
 هاوکاری نێودەوڵەتیی ئابوریی کە لە س���ەر پرەنسیپی بەرژەوەندی 
هاوبەش و هەروەها  ل���ە قانوونی نێودەوڵەتییەوە س���ەرچاوەیان 
گرتووەو لەو باوەڕەدایە کە ناتوانرێ  بەربەرەکانی پرۆسەی رزگاری 
بکرێ یا خوود لە ناوببرێ و ئینجا بۆ دوورکەوتنەوە  لە قەیرانگەلی 
ترس���ناک، کارێکی حەتمییە دەبێ ڕادەیەک بۆ کۆڵۆنیالیزم و گشت 
 شێوازەکانی جیاوازی و هەڵاواردن کە لێیەوە هاتوون دابنرێ و بەوە 
خۆشحاڵە کە  ژمارەیەکی گەورە لە هەرێمە پاشکۆکان لەم ساڵانەی 
دواییدا ئازادی و سەربەخۆییان  وەرگرتووەو پەی بەو ئاراستانە دەبا 
کە بە گەرموگۆڕییەوە بە هێز دەبن لە ناو  ئەو هەرێمانەدا کە هێشتا 
س���ەر بە خۆییان وەرنەگرتووەو ئیمانی بەوەی���ە کە هەموو  گەلان 
مافێک���ی جێگیریان لە ئازادی تەواو و لە بەکارهێنانی س���ەروەریی 
و پاراستنی  خاکی نیش���تمانییدا هەیە و بەرەسمیی ڕایدەگەیەنێ کە 
دەبێ ب���ە خێرایی و بێ هیچ  مەرجێک، رادەیەک بۆ کۆڵۆنیالیزم بە 
هەموو وێنەو رواڵەتەکانییەوە دابنرێ، بۆ ئەم  مەبەستەش، ئەمەی 

خوارەوە ڕادەگەیەنێ:    
و  بیانی���ی  کۆیلەکردن���ی  ب���ە  ب���ۆ  گ���ەلان  ملکەچکردن���ی   -1
خۆبەسەرداس���ەپاندنی و  چەوس���اندنەوەی، نکوڵی���ی ک���ردن لە 
ماف���ە بنەڕەتییەکان���ی م���رۆڤ  پێکدەهێنێ و لەگ���ەڵ پەیماننامەی 
نەتەوەیەکگرت���ووەکان ناکۆکەو  بەربەس���ت دەخات���ە بەردەم دۆزی 

ئاشتی و هاوکاریی جیهانی. 
  2- هەموو گەلان مافی بڕیاردانی چارەنووس���ی خۆیان هەیە، بە 
پێی ئەم مافەش  بۆی هەیە پێگەی سیاس���ی خۆی ئازادانە دیاری بکا 
و ئازادانە هەوڵ بۆ گەش���ەی  ئابووریی و کۆمەڵایەتیی و کولتووریی 

خۆی بدا. 
 3- هەرگیز ناش���ێ کەموکوڕیی لە مەیدانی سیاس���ی یان ئابوری 
یان کۆمەڵایەتی یان  پەروەردەیی بکرێتە بیانوویەک بۆ دواخس���تنی 

سەربەخۆیی. 
 ٤- سنوور بۆ هەموو جۆرە کردارە چەکدارییەکان وڕێ شوێنەکانی 
پاکتاوکاری، کە  دژی گەلانی پاش���کو ئاراس���تە دەکرێ، دادەنرێ، 
ب���ۆ ئەوەی بتوانێ بە جۆرێکی ئازادانە و  ئاش���تییانە مافی خۆی لە 
س���ەربەخۆیی تەواو بە کار بهێنێ و، هەروەها رێز لە  یەکپارچەیی 

خاکی نیشتمانەکەی دەگێرێ. 
 ٥- دەس���بەجێ رێ و شوێنی پێویس���ت وەردەگیرێ بۆ ئەوەی لەو 
هەرێمان���ەی کە لە ژێ���ر )وصایە( دان یاخوود ل���ەو هەرێمانەی کە 
لە ئوتۆنۆم���ی بەهرەمەند نین، یا خوود هەموو  ئەو هەرێمانەی کە 
هێشتا س���ەربەخۆیی خۆیان وەرنەگرتووە، هەموو دەسەڵاتەکان بۆ 
 گەلانی ئ���ەو هەرێمانە بگوازرێتەوە بێ هیچ چەش���نە مەرجێک یان 
خۆپارێزییەک بە پێی  ئیرادە و ئارەزووی خۆی کە ئازادانە گوزاشتی 
لێب���کا، بێ جیاوازیدانان بە هۆی نەژاد،  باوەڕیان رەنگ بۆ ئەوەی 

بتوانێ لە سەربەخۆیی و ئازادی تەواو بەهرەمەند بێ. 

 ٦- هەر چەشنە هەوڵێک کە ئامانجی ئەوە بێ بە جۆرێکی پاژەکی 
یان گشتەکی یەکێتی  یان یەکپارچەیی هەرێمیی وڵاتێک هەڵبتەکێنێ، 
ئەوا لەگەڵ ئامانجەکان و پرەنس���یپەکانی  نەتەوە یەکگرتووەکان دا 

نالێک دەبێ. 
 ٧- هەموو دەوڵەتەکان بە دەسپاکی و ووردییەوە بە ئەحکامەکانی 
پەیماننامەی نەتەوەیەکگرتووەکان و  جاڕنامەی جیهانیی مافەکانی 
مرۆڤ و ئەم ڕاگەیەنراوەوە پابەند دەبێت لەسەر بنەمای  یەکسانیی و 
دەستێوەرنەدان لە کاروباری ناوخۆیی هەموو دەوڵەتان و رێزگرتنی 

 مافەکانی سەروەریی و یەکپارچەیی هەرێمیی هەموو گەلان. 

پرۆژەی پرەنسیپە گشتییەکان 
دەربارەی ئازادی و جیاوازیدانەنان لە پرسی مافە  سیاسییەکاندا

دێباچە
لە وەڕا کە گەلانی جیهان ل���ە بەڵگەنامەی نەتەوەیەکگرتووەکان 
دا ئیمانی خۆی���ان بە مافە بنەڕەتییەکانی  مرۆڤ و کەرامەتی مرۆڤ 
و یەکس���انیی مافەکان���ی پی���اوان و ژنان و هەم���وو نەتەوەکان  بە 
گەورە وبچوکیانەوە و بە پاڵپش���تی کردنی پێشکەوتنی کۆمەڵایەتی 
و باش���ترکردنی  ئاس���تەکانی ژیان لە کەش���وهەوایەکی لەبارتری 
ئازادیدا دووبارە تەئکید دەکەن���ەوە. لە  وەڕا کە بەڵگەنامەکە وەکو 
ئامانجێک ل���ە ئامانجەکانی نەتەوەیەکگرت���ووەکان و بە هێزکردن 
و هاندان���ی  رێزگرتن لە مافەکانی م���رۆڤ و ئازادییە بنەڕەتییەکان 
بۆ هەموان بێ جیاوازیدانان  لەس���ەر بنەم���ای نەژاد یان رەگەز یان 
زم���ان ئایین؛ ل���ە وەڕا کە جاڕنام���ەی جیهانی���ی مافەکانی مرۆڤ 
بەرفراوانکردن���ی  پرەنس���یپی جیاوازیدانەن���ان پرەپێ���دەدا، ئەوا 
رادەگەیەنێ رادەگەیەنێ کە هەموو مرۆڤێک مافی بەهرەمەند  بوونی 
ل���ە هەموو ماف���ەکان و ئەو ئازادییانەدا هەیە ک���ە لە جاڕنامەکەدا 
هات���وون، بێ هیچ  جۆرێک جیاوازیی ل���ە نێوان جۆرەکاندا وێرا بە 
هۆکاری رای سیاسیش���ەوە و لە  دەقێک���دا گونجاندوویەتی کە نابێ 
لەسەر بنەمای هەلومەرجی سیاسی یان قانونیی یان  نێودەوڵەتیی 
وڵاتەکە یان هەرێمەکەکە ئەو کەس���ە تێیدا دەژی، جیاوازیی دابنرێ 
و  لەوەڕا کە بەرژەوندییەکانی زۆرێک لە کەس���ەکان، لەو کاتەدا کە 
دەسەڵاتی سیاسی  دەکەوێتە ناو دەستی کەمینەوە، پشتگوێدەخرێ، 
مافی هەموو مرۆڤێک لە بەشداریی  کردن لە بەڕێوەبردنی کاروباری 
وڵاتەکەی���دا مەرجێکە ک���ە قەرەبووکردنەوەی ب���ۆ نییە،  بۆ ئەوەی 
هەمووان بە شێوەیەکی کردەوەیی لە گشت مافەکانی مرۆڤ، بە مافە 
 ئاب���ووری و کۆمەڵایەتیی و کولتووریەکانیش���ەوە بەهرەمەند بن و 

لەوەڕا کە پراکتیک  کردنی مافە سیاسیەکان بە شێوەیەکی راستەوخۆ 
پەیوەس���تە بە بوونی ئازادیی  ڕادەربڕین و گوزارشتکردن و ئازادیی 
کۆ بوونەوەی ئاشتیانەو پێکهێنانی  کۆڕوکۆمەڵە؛ و لەوەڕا کە ناکرێ 
ئەم مافانە بە شێوەیەکی کاریگەرانە زامن بکرێن  تەنیا لە جیهانێکدا 
نەبێ کە بە شێوەیەکی تەواو پرەنسیپەکانی بەڵگەنامەی تێدا پیادە 
 بکرێ، بە جۆرێکی تایبەتیش پرەنس���یپی بڕیاردانی چارەنووس و 
پرەنسیپەکانی  تەرخانکراوی نێو جاڕنامەی بەخشینی سەربەخۆیی 
بە وڵاتان و گەلانی کۆڵونیکراو  کە لە بڕیاری کۆمەڵەی گشتی 1٥1٤ 

)د- 1٥( لە مێژووی 1٤ی کانونی یەکەمی   1٩٦٠دا هاتووە؛
ئەم پرەنس���یپە گش���تییانەی خوارەوە بۆ هەمووان رادەگەیەنرێ 
لە پێناوی دانپێدانان بە مافی  هەموو مرۆڤێک لە بەش���داریکردن لە 
بەڕێوەبردن���ی کاروباری وڵاتەکەی و هەروەها  مافە سیاس���ییەکانی 
دیکەی پەیوەندی���دار پێیەوە و بۆ قەدەغەکردن���ی جیاوازیدانان لە 

 بەهرەمەند بوون لەم مافانە:  

یەکەم: مافی هەموو گەلان لە بڕیاردانی چارەنووس
هەموو گەلان مافی بڕیاردانی چارەنووسی خۆیان هەیە؛ بە پێی ئەم 
مافەش، گەلان بە  ئازادییەوە پێگەی سیاسیی خۆیان دیاریدەکەن و 
بە ئازادیی سیاسییەوە گەشەپێدانی  ئابووری و سیاسیی و کولتوری 

خۆیان بەرنامەرێژی دەکەن. 

دووەم: مافە سیاسییەکانی هاووڵاتییان
 1- هەم���وو هاووڵاتییەک لە هەر وڵاتێکدا بێ���ت مافی بەهرەمەند 
بوونی لە مافە  سیاسییەکاندا بە تەواوی و بە یەکسانیی هەیە، بێ 
هیچ جۆرە جیاوازیدانانێک لەسەر  بنەمای نەژاد یان رەنگ یان رەگەز 
یان زمان یان ئایین یان رای سیاس���یی یان غەیری  سیاس���یی، یان 

رەچەڵەکی نیش���تیمانی یان کۆمەڵایەتی، یان سامان یان رەچەڵەک 
یان هەر  وەزعێکی دیکە. 

 2- هیچ کەسێک لە رەگەزنامە بێبەش ناکرێ و رەگەزنامە لە هیچ 
کەسێک  ناسەنرێتەوە وەکو ئامرازێک بۆ بێبەشکردنی یان داماڵینی 

لە مافە سیاسییەکانی. 
 3- مەرجەکان���ی تەم���ەن و درێژیی م���اوەی مان���ەوەو هیتریش 
جگەلەمان���ە، ماوەی نیش���تەجێبوون و لەو  مەرجان���ەن کە قانون 
دایدەڕێ���ژێ ب���ۆ پراکتیک کردنی ه���ەر مافێکی دیاریک���راو لە مافە 
 سیاسییەکان بە هەمان مەرج بۆ هەموو هاووڵاتییانی هەر وڵاتێک یان 

دانیشتوانی  یەکەیەکی سیاسی بە گوێرەی پێداویسیتی حاڵەتەکە. 

سێیەم: ئازادیی را و پێکهێنانی کۆمەڵە
 ئازادیی راو گوزارش���تکردن و ئازادیی کۆ  بوونەوەی ئاش���تییانە 
و پێکهێنان���ی کۆمەڵ���ە دوو بنەم���ان بۆ بەهرەمەند ب���وون لە مافە 
 سیاسییەکان، ئەم دوو ئازادییە و هەروەها دەرەتانی دەستگەیشتن 
بە ئاسانکاریی و  رێگاکانی پراکتیک کردنیان بۆ هەموو کەسەکان لە 

هەموو کاتەکاندا. 

چوارەم: گشتیبوونی دەنگدان       
هەم���وو هاووڵاتیی���ەک مافی دەنگدان���ی لە ه���ەر هەڵبژاردنێکی 
نیش���تیمانیی یان هەر  راپرس���ییەکی میللی یان راپرسییەکی گشتیدا 
هەیە کە لە وڵاتەکەیدا بەڕێوەدەچێ و مافی  لە را وەرگرتنی گشتیدا 
هەیە لەو یەکە سیاس���ییە ی���ان کارگێڕییە کە تێیدا نیش���تەجێیە. 
 پێویس���تە مافی دەنگدان لەس���ەر ئەوە رانەوەستێ کە خوێندنەوە و 
نووس���ین یان لەس���ەر هەر  لێهاتووییەکی دیکەی فێرکاریی قەتیس 

نەکرێ. 

پێنجەم: یەکسانیی لە دەنگدانی گشتی  
 1- هەموو هاووڵاتییەک مافی دەنگدانی لەهەر هەڵبژاردنێکدا هەیە 
و لەهەر  راوەرگرتنێکی دیکەی گش���تیدا کە ش���ایان بێت بۆی، مافی 
دەنگدانی بە مەرجی یەکسان  هەیە و هەر دەنگێک لە دەنگەکان هەمان 

قورساییان هەیە؛
 2- کاتێ���ک دەنگ���دان لەس���ەر بنەم���ای بازنەکان���ی هەڵبژاردن 
بەڕێوەدەچێ، بازنەکانی  هەڵبژاردن لەسەر بنەمایەکی دادپەروەرانە 
دیاریدەکرێ بە جۆرێک کە ئەنجامەکان بە  جۆرێکی ورد و گش���تگیر 

ئیرادەی گشت دەنگدەران بەرجەستە بکاتەوە؛
 3- س���ەبارەت بە هەر هەڵبژاردنێک یان هەر راوەرگرتنێکی گستی 
بە دەنگدانی  ناراس���تەوخۆ بە رێوەدەچێ لستێکی گشتیی هەڵبژاردن 

دادەنرێ ناوی هەر هاووڵاتییەکی  تێدا دەنوسرێ کەشیاوی هەیە. 

شەشەم: نهێنیبوونی دەنگدان
 1- پێویس���تە هەم���وو دەنگدەرێک دەرەتانی ئ���ەوەی هەبێ کە بە 
ڕێگەیەک دەنگی خۆی  بدات کە بواری ئەوەی تێدا نەبێ کە چۆنیەتی 
دەنگدانەکەی یاخوود بەوجۆرەی کە  دەیەوێ دەنگبدات ئاشکرا بکات؛  
 2- لە کاتی بەجێهێنانی هەر چەش���نە ڕێوش���وێنێکی قانونی یان 
هەرجۆرە رێوشوێنێکی  دیکەدا، هیچ دەنگدەرێک ناچار ناکرێ باسی 
چۆنیەتی دەنگدانەکەی خۆی یان ئەو  ش���ێوەیە کە دەیەوێ دەنگبدات 
باس ب���کات، هەروەها نابێ هیچ کەس���ێک هەوڵی ئ���ەوە بدات  کە 
زانیاریی لەبارەی دەنگدان یان ئ���ەو رێگەیە کە دەیەوێ دەنگبدات، 

چ بە ڕاستەوخۆ  یان بە ناڕاستەوخۆ، لە هیچ کەسێکەوەوەربگرێ. 

حەوتەم: دەورەیی بوونی هەڵبژاردنەکان  
هەڵبژاردن بۆ هەموو پلەوپایە گشتییەکان کە ملکەچی هەڵبژاردنە 

لە دەورەی زەمەنیی  مەعقولدا بەڕێوەدەچێ، ئەمەش بە مەبەس���تی 
دابینکردنی ئ���ەوەی کە ئیرادەی گەل لە  هەم���وو کاتەکاندا بنەمای 

دەسەڵاتی فەرمانڕەواییە. 

هەش���تەم: سروش���تی بێگەردیی لە هەڵبژاردنەکان و راوەرگرتنە 
گشتییەکانی دیکەدا  

 1- ه���ەر دەنگدەرێک ئ���ازادە لە دەنگدان بۆ ئ���ەو پاڵێوراوەی کە 
خۆی پەسندی دەکا یان بە لیستی ئەو پاڵێوراوانە کە پەسندی دەکا 
ل���ە هەر هەڵبژاردنێک بۆ پلەیەکی گش���تی و  ناچار ناکرێ دەنگ بە 

پاڵێوراوێکی دیاریکراو یان لیستێکی دیاریکراوی پاڵێوراوان  بدات؛
 2- هەموو دەنگدەرێک ئازادە لە دەنگدان بۆ بەرژەوەندی یان دژی 
هەر پێشنیارێک کە  دەخرێتە راپرسیی گشتی یان راپرسیی میللییەوە 

یان هەر جۆرە راوەرگرتنێکی دیکەی  گشتی؛
 3- بەرێوەبردنی هەڵبژاردنەکان و راوەرگرتنە گشتییەکانی دیکەش 
وێرا بە  ئامادەکردنی لیس���تی هەڵبژاردنەکانیشەوە پێداچوونەوەی 
دەوریی هەڵبژاردنەکان، لە  لایەن دەس���ەڵاتگەلێکەوە سەرپەرش���تی 
دەکرێ کە س���ەربەخۆیی و بێگەردیی  بەرێوەچوونی هەڵبژاردن زامن 
دەکا و بڕیارەکانیشی لەبەردەم دەسەڵاتە  دادوەرییەکاندا یان کۆمیتە 

سەربەخۆ و بێگەردەکان شیانی تانەلێدانی هەیە؛
 ٤- پێویس���تە ئازادییەکی تەواو بۆ گوزارشتکردنێکی ئاشتیانە لە 
ئۆپۆزیس���یونی سیاسی و  هەروەها رێکخستن و ئازادیی کاری پارتە 
سیاس���ییەکان دابینبکرێ وێ���رای دابینکردنی  مافی پێشکەش���کردنی 

پاڵێوراوان بۆ هەڵبژاردن. 

نۆیەم: وەرگرتنی پۆستی گشتی  
 1- هەم���وو هاووڵاتییەک بە پێی مەرجگەلێکی یەکس���ان ش���یانی 

ئەوەی هەیە خۆی بۆ هەر  پۆس���تێکی گش���تی کە ملکەچی هەڵبژاردن 
بێ���ت، بپاڵێوێ لە نێو وڵاتەکەیدا لە هەر  یەکەیەکی سیاس���یی یان 

کارگێریدا کە ئەو تێیدا بێت؛
 2- رادەی جێبەجێبوونی ئەم پرەنسیپە بەسەر ئەوانەی کەلەوانەیە 
هەڵبژاردنیان ببێتە  هۆی کێشەو ناکۆکیی لە نێوان ئەرکەکانیان یان 
بەرژەوەندییە کەس���ییەکانیان لەگەڵ  بەرژەوەندییەکانی س���ەرجەم 

کۆمەڵگادا، لە لایەن قانونەوە دیاریدەکرێ. 

دەیەم: وەرگرتنی پۆستی گشتی کە ملکەچی هەڵبژاردن نییە
  )1( هەموو هاووڵاتییەک، بە مەرجگەلی یەکسان، بۆی هەیە هەر 
پۆس���تێکی گشتی کە  ملکەچی هەڵبژاردن نییە لە وڵاتەکەیدا یان هەر 

یەکەیەکی سیاسیی یان کارگێڕیی کە  تێیدایە وەربگرێ. 
  )ب( رادەی جێبەجێبوون���ی ئەم پرەنس���یپە بەس���ەر ئەوانەی کە 
دیاریکردنیان یان  ناودێرکردنیان بۆ پۆس���تێکی گش���تی کە ملکەچی 
هەڵب���ژاردن نیە، ک���ە لەوانەیە ببێت���ە هۆی کێش���ە و  ناکۆکی لە 
نێ���وان ئەرکەکانی���ان ی���ان بەرژەوەندییە کەس���ییەکانیان لەگەڵ 
بەرژەوەندییەکان���ی  س���ەرجەم کۆمەڵ���گا، ل���ە لای���ەن قانونەوە 

دیاریدەکرێ. 
  )ج( هەموو دیاریکردنەکان بۆ خزمەتی وەزیفەی شارستانیی لەهەر 

وڵاتێکدا لەسەر  بنەمایەکی بابەتیی و بێگەرد دەبێت. 

یازدەیەم: ئەو ڕێوش���وێنانەی کە پێویس���تە ب���ە جیاوازیدانان 
دانەنرێن

 پێویس���تە ئەم  رێوشوێنانەی خوارەوە کە بە دەقێکی قانونیی یان 
نیزامی نوسراون بە جیاوازیگەریی  دانەنرێن: 

  )1( مەرج���ی ماقووڵ ب���ۆ پراکتیکردنی مافی دەنگ���دان یان مافی 

وەرگرتنی پۆستی گشتی  کە ملکەچی هەڵبژاردن نیە؛
  )ب( لێهاتوویی ماقوول بۆ دیاریکردنی وەرگرتنی پۆستێکی گشتی، 

کە لە سرووشتی  ئەرکەکانی ئەو پۆستەوە هاتووە؛
  )ج( ئەو رێوشوێنانەی کە ماوەیەکی زەمەنیی ماقووڵ دیاریدەکا، 
هەردەبێ تێبپەڕێ  بەرلەوەی بوار بداتە ئەو کەسانە کە رەگەزنامەیان 

وەرگرتووە بۆ پراکتیک کردنی  مافە سیاسییەکانیان؛
  )د( رێوشوێنی تایبەتی بۆ دابینکردنی ئەمەی خوارەوە

 1- نۆینەرایەتییەک���ی گونجاو بۆ پاژێک لە دانیش���توانی وڵاتێک 
کە لە راس���تیدا هەلومەرجی  سیاس���ی یان ئابووری یان ئایینی یان 
کۆمەڵایەتی یان مێژوویی یان کولتووریی رێگا لە  تاکەکانی دەگرێ 
کە لەگەڵ باقی دانیش���توواندا لە پرسی مافە سیاسییەکاندا یەکسان 

بن؛
 2- نوێنەرایەتییەک���ی هاوس���ەنگ ب���ۆ گش���ت رەگەزەکان���ی کە 

دانیشتووانی وڵاتێک  پێکدەهێنن،  
ئەمە بەومەرجەی کە ئەم ڕێوش���وێنانە ب���ەردەوام نەبێ تەنیا لە 
حاڵێکدا کە پێویستییەک  هەبێ بۆیان، تەنیا بە ئەندازەی پێویستیی 

بوونیان. 

دوازدەیەم: کۆتوبەندەکان
ئەم ماف و ئازادییانەی کە لەسەرەوە راگەیەنراون بە هیچ حاڵێک لە 
حاڵەتەکان وەها  پراکتیک ناکرێن کە لەگەڵ ئامانج و پرەنسیپەکانی 
نەتەوەیەکگرتووەکان دا نالێک بن و تەنیا ملکەچی  ئەو کۆتوبەندانە 
دەبن کە قانون دیاریاندەکا بۆ مەبەس���تی دابینکردنی کاری پێویست 
بۆ  دانپێدانان بە مافەکان و ئازادیی کەسانیتر و رێزگرتنی ئەم مافانە 
و بە مەبەس���تی  پابەندبوون بە پێداویستییەکانی سیستەمی گشتی و 
پرەنسیپە ئاکارییەکان و  خۆش���گوزەرانیی گشتیی لە کۆمەڵگایەکی 

دیموکراس���یدا. و هەر کۆتوبەندێک بس���ەپێنرێ  پێویس���تە لەگەڵ 
ئامانجەکان و پرەنسیپەکانی نەتەوەیەکگرتووەکان دا یەکبگرێتەوە. 

سێزدەیەم: گرەنتیی دەستووریی 
دەکرێ ب���ۆ زامنکردنی ئەم م���اف و ئازادییانەی کە لە  س���ەرەوە 
راگەیەنراون بە پەس���ندترین ش���ێوە لە نێو دەس���توور یان قانونە 
بنەڕەتییەکاندا  بەرجەس���تە بکرێن لەوانەی ک���ە نابێ هیچ کام لەو 
دەس���توور یان قانون���ە بنەڕەتییانە لە  ڕێگای قان���ون دەرکردنێکی 

ئاساییەوە هەڵبوەشرێنەوە یا خوود هەموار بکرێن. 

چواردەیەم: پەنا بردن بۆ دادگا سەربەخۆکان 
هەرجۆرە بێبەش���بوونێک ل���ەم ماف و ئازادییان���ە یا خوود هەر 
چەشنە پێش���ێلکردنێکیان  مافی پەنا بردن بە کەسی زوڵملێکراو یان 
کە کەس���انی زوڵملێکراو دەبەخشێ بۆ س���کاڵا  بردنە بەردادگایەکی 

سەربەخۆ و بێگەرد. 

پازدەیەم: پیادەکردنی پرەنسیپەکان  
ئەم پرەنسیپانە بەسەر هەموو وڵاتانی سەربەخۆ و هەروەها ئەو 

وڵاتانەشدا پیادە  دەکرێن کە ملکەچی دەسەڵاتی بیانین. 

جاڕنامە دەربارەی لەناوبردن���ی هەموو جۆرەکانی دەمارگیریی و 
جیاوازیگەریی کە  لەسەر بنەمای ئایین یان باوەڕدامەزرابێ.  بە پێی 
بڕیاری کۆمەڵە گش���تی نەتەوە یەکگرتووەکان ژمارە 2٧/٥٥ لە 2٥ 

تشرینی  دووەمی 1٩٨1 دەرچووە و بڵاوکراوەتەوە .

کۆمەڵەی گشتی؛
بە بایەخ���ەوە دەڕوانێن���ەوە ئەوەی ک���ە یەکێک لە پرەنس���یپە 
بنەڕەتییەکان���ی بەڵگەنام���ەی نەتەوەیەکگرت���ووەکان  بریتییە لە 
پرەنس���یپی کەرامەت و یەکس���انیی رەس���ەنی هەموو مرۆڤەکان و 
هەموو  دەوڵەتان���ی ئەندام پەیمانیان داوە کە ب���ە هاوکاری لەگەڵ 
رێکخراوەک���ەدا، رێوش���وێنی  هاوب���ەش و س���ەربەخۆ وەربگرن بە 
مەبەس���تی بە هێزکردن و هاندان���ی رێزگرتنێکی  جیهانیی و کاریگەر 
ل���ە مافەکانی م���رۆڤ و ئازادییە بنەڕەتییەکان ب���ۆ هەمووان، بێ 
 جیاوازیدان���ان بە هۆی نەژاد یان رەگەز ی���ان زمان یان ئایین و بە 
بایەخەوە دەڕوانێتە  ئەوەی کە جاڕنامەی جیهانیی مافەکانی مرۆڤ 
و ه���ەردوو پەیماننامەی نێودەوڵەتیی  تایب���ەت بە مافەکانی مرۆف 
بانگەوازی پرەنس���یپەکانی جیاوازیدانەنان و یەکس���انیی لەبەردەم 
قان���ون و  مافی ئازادیی بیرکردنەوە و وی���ژدان و ئایین باوەڕ دەکا 
و بە بایەخەوە دەڕوانێتە ئەوە  کە پێشتگۆیخس���تن و پێش���ێلکردنی 
مافەکانی مرۆف و ئازادییە بنەڕەتییەکان، بە تایبەت مافی ئازادیی 
 بیرکردنەوە یان وی���ژدان یان ئایین یان باوەڕ جا هەر چییەک بێ، 
چ بە راستەوخۆ یان  ناراستەوخۆ، کۆمەڵە جەنگێک و ئازارگەلێکی 
گەورەی���ان بۆ مرۆڤایەتی هێنا، بە  تایبەتیش     ئەمانە هۆکارێکن بۆ 
دەس���تێوەردانی دەرەکی لە کاروباری نێوخۆیی  وەوڵەتانی دیکەدا و 
دەبنە مایەی وروژاندنی ڕقوکینە ل���ە نێوان گەلان و نەتەوەکاندا و 
بە بایەخەوە دەڕوانێتە ئەوە کە ئایین یان باوەڕ، بۆ هەر کەس���ێک 

کە ئیمانی پێیەتی،  یەکێکە لە رەگەزە بنچینەییەکانی ئەو کەسە لە 
لێڕوانینیدا بۆ ژیان، بۆیە ئەمە بە  ئەرکێک دادەنرێ کە رێزی ئازادیی 
ئایین و باوەڕ بگیرێ و بە شێوەیەکی تەواو  زامنبکرێ و بە بایەخەوە 
دەڕوانێت���ە ئەوە کە پەرەپێدانی لە یەکتر گەیش���تن و  لێبووردەیی و 
رێزگرتن لە کاروباری پەیوەست بە ئازادیی ئایین و باوەڕ، کارێکی 
 گەوهەرییە و دەستەبەرکردنی رێگەنەدان بە بەکارهێنانی ئایین یان 
باوەڕ بۆ  ئامانجگەلێک کە لەگەڵ بەڵگەنامەی نەتەوەیەکگرتووەکان 
و قەباڵەکانی دیکەی پەیوەست بەم بابەتە و  ئامانج و پرەنسیپەکانی 
ئ���ەم جاڕنامەیە و ئیمان���ی بەوە هەیە کە ئازادی���ی  ئایین و باوەڕ 
پێویس���تە لە هێنانەدی ئامانجەکانی ئاشتی جیهانیی و دادپەروەری 
 کۆمەڵایەتی و دۆس���تایەتیی نێوان گەلان و هەروەها لە لەناوبردنی 
ئایدلۆژیا و  کاروکردەوە گەلی ئیستیعمار و جیاوازیدانانی رەگەزیدا، 
بەشداری بکا و بە  خۆش���حاڵییەوە ئەوە تۆمار دەکا کە تاکو ئێستا 
چەندی���ن رێککەوتننامە بڕیاری لەس���ەر  دراوە، هێندێک لەمانە لە 
ژێر چاودێریی نەتەوەیەکگرتووەکان و ئاژانسە تایبەتییەکاندا، بۆ 
لە ناوبردنی  چەندین ش���ێوە لە جیاوازیدانان، کەوتەوونەتە واری 
جێبەجێکردنەوە و نیگەرانیی خۆی  دەردەبڕێ لەهەمبەر رواڵەتەکانی 
دەمارگیری���ی و بوونی جیاوازیدانان لە کاروباری  ئایین یان باوەڕ، 
کە هێش���تاکە لە هێندێک ناوچەی جیهاندا بەدیدەکرێ و لەوەڕا کە 
 بڕیاریداوە گشت رێوشوێنێکی پێویست وەربگرێ بۆ ئەوەی بە پەلە 
ئەم جۆرە  دەمارگیرییە بە هەموو شێوە و جۆرەکانیەوە لە ناوبەرێ 
و بەرهەڵس���تیی و قەڵاچۆی  جیاوازیدانان لەسەر بنەمای ئایین یان 
باوەڕ بکا، ئەم جاڕنامەیە دەربارەی لە ناوبردنی  هەموو شێوەکانی 
دەمارگیریی و جیاوازیدانان کە لەس���ەر بنەم���ای ئایین یان باوەڕ 

 دامەزرابێ رادەگەیەنێ: 

مادەی 1
 1- هەموو مرۆڤێ���ک مافی ئازادیی بیرکردنەوە و ویژدان و ئایینی 
هەی���ە، ئەم مافەش  ئازادیی ئیمان هێن���ان بەهەر ئایین و باوەڕێک 
کە خ���ۆی هەڵیدەبژێرێ و مافی  دەرخس���تنی ئایین یان باوەڕەکەی 
دەگرێتەوە لە رێگەی خوداپەرستیی و بە جێهێنانی  داب و نەریتەکان 
و پراکتی���ک کردن و فێرکردنەوە جا بە تەنیا بێت یان بە کۆمەڵ، بە 

 نهێنی بێت یان بە ئاشکرایی. 
 2- نابێ هیچ کەس���ێک بخرێتە ژێر گوش���ارێکەوە کە س���نوور لە 
ب���ەردەم ئازادییەکەیدا دابنێ  کە ئایین یان باوەڕێکی هەبێ کە خۆی 

هەڵیبژاردووە. 
 3- نابێ مرۆڤ ملکەچ بکرێ کە ئایین یان باوەڕی خۆی دیاربخات، 
تەنیا لەو حاڵەتەدا  نەبێ کە قانون چەند س���نوورێکی بۆ دادەنێ کە 
پێویستن بۆ پاراستنی ئاسایشی گشتی یان  نیزامی گشتی یان ماف و 

ئازادییە بنەڕەتییەکانی کەسانیتر. 

مادەی 2 
 1- نابێ هیچ کەس���ێک بە هۆی ئایین یان باوەڕەوە، رووبەرووی 
جیاوازیدانان ببێتەوە لە  لایەن هەر دەوڵەتێک یان دامەزراوەیەکەوە 

یان کۆمەڵە کەسێکەوە یان تاکە کەسێکەوە. 
 2- ل���ە زاراوەی نێو ئ���ەم جاڕنامەیەدا بڕگ���ەی )دەمارگیریی و 
جیاوازیدانان لەس���ەر بنەمای  ئایین یان ب���اوەڕ( مانای هەرجۆرە 
جیاکارییەک یان هەڵاواردن یان کوتوبەند یان  پەس���ندان لەس���ەر 
بنەم���ای ئایین یان باوەڕ، دەگەیەنێ ک���ە ئامانجی یان ئاکامەکەی 
 پەکخس���تنی یان کەمکردنەوە لە دانپێدانان ب���ە مافەکانی مرۆڤ و 
ئازادییە بنەڕەتییەکان یان بەهرەمەند  بوونیان یان پراکتیک کردنیان 

لەسەر بنەمایەکی یەکسان. 

مادەی 3 
جیاوازیدان���ان لە نێوان مرۆڤەکان لەس���ەر بنەم���ای ئایین یان 
باوەڕ س���ووکایەتیکردنە بە  کەرامەتی مرۆڤایەتی و نکووڵیکردنە لە 
بڵگەنامەی نەتەوەیەکگرتووەکان، پێویستە ریسوا بکرێت  ئەمەش بەو 
پێودانەی کە پێشێلکردنی مافەکانی مرۆڤ و ئازادییە بنەڕەتییەکانە 
ک���ە  جاڕنامەی جیهانیی مافەکانی مرۆڤ بانگەوازی بۆ کردووە و بە 
چڕوپڕیش لەهەردوو پەیماننامەی  نێودەوڵەتیی تایبەت بە مافەکانی 
مرۆڤ دا هاتووە و هەروەها بەو س���یفەتەش کە ئەم جیاوازیدانانە 
 تەگەرەیە لە بەردەم دامەزرانی پەیوەندیی دۆس���تایەتی و ئاش���تیی 

نێوان نەتەوەکان

مادەی ٤ 
 1- هەموو دەوڵەتان رێوشوێنی کاریگەر وەردەگرن بۆ بەربەستکردن 
و لە ریش���ە  دەرهێنانی هەر ج���ۆرە جیاوازیدانانێک بە هۆی ئایین 
یان باوەڕ، س���ەبارەت بە دانپێدانان  بە مافەکانی مرۆڤ و ئازادییە 
بنەڕەتییەکان لە هەموو بوارەکانی ژیانی شارس���تانیی و ئابوری و 
 سیاس���یی و کۆمەڵایەتیی و کولتووری���ی و هەروەها لە بەهرەمەند 

بوون لەم ماف و  ئازادییانە. 
 2- هەم���وو دەوڵەت���ان هەموو کۆشش���ێکی خۆی���ان دەخەنە گەڕ 
بۆ داڕش���تن یان  هەڵوەش���اندنەوەی قانوونەکان کە پێویس���تن بۆ 
بەربەس���تکردنی هەر جۆرە  جیاوازیدانانێک و بۆ وەرگرتنی گش���ت 
رێوش���وێنێکی گونجاو بۆ قەڵاچۆکردنی  دەمارگیریی لەسەر بنەمای 

ئایین یان هەر باوەڕگەلێکی دیکەی لەم چەشنە. 
مادەی ٥ 

 1- باوک ودایکی منداڵ یا خوود سەرپەرش���تیاری شەرعیی منداڵ، 

ب���ە پێی بوونی  حاڵەتەکە، مافی ئەوەیان هەیە کە بەپێی ئایین یان 
باوەڕی خۆیان ژیانی خۆیان لە ن���او  خێزاندا رێکبخەن، بە لەبەر 
چاوگرتنی ئ���ەو پەروەردە ئاکارییەی ک���ە باوەڕیان وایە دەبێ  ئەو 

منداڵە لەسەری پەروەردەبکرێ. 
 2- هەم���وو منداڵێ���ک ماف���ی بەهرەمەندبوون���ی ل���ە فێربوونی 
کاروب���اری ئایین و باوەڕ هەیە  بە پێی ئارەزووی باوک و دایکی یان 
سەرپەرش���تیاری شەرعیی، بە پێی بوونی  حاڵەتەکە و منداڵ ناچار 
ناک���رێ کە ئایین یان باوەڕێکی فێربکرێ کە لەگەڵ ئارەزووی  باوک 
و دایکی یان سەرپەرش���تیاری شەرعیی منداڵەکە نالێک بێت و دەبێ 

بەرژەوەندیی  منداڵەکە لە پلەی یەکەمدا لەبەرچاو بگیرێ. 
 3- پێویستە منداڵ لەهەر چەشنێک لە چەشنەکانی جیاوازیدانان 
بە هۆکاری ئایین یان  باوەڕ، بپارێزرێ و پێویس���تە لەس���ەر گیانی 
لەیەکتر گەیشتن و لێبووردەیی و  دۆستایەتیی نێوان گەلان و ئاشتی 
و برایەتیی جیهانیی و رێزگرتنی ئازادیی کەسانیتر  لە ئایین و باوەڕ 
و هەروەها بە هۆش���یارییەکی تەواو لەمەڕ پێویستیی تەرخانکردنی 
 وزەو بەهرەکانی ب���ۆ خزمەتکردنی مرۆڤی ب���رای خۆی، پەروەردە 

بکرێ. 
 ٤- گەر منداڵ لەژێر سەرپەرشتی باوک ودایکی یان سەرپەرشتیاری 
ش���ەرعیی خۆیدا  نەبوو، ئ���ەوا لەم حاڵەتەدا پێویس���تە ئارەزووی 
راگەنراوی ئەو منداڵە، یان هەرش���تێکی  دیکە کە بەڵگە بێت لەسەر 
ئارەزووی منداڵەکە س���ەبارەت بە پرس���ی ئایین یان باوەڕ،  لەبەر 
چاودەگیرێ، بە ش���ێوەیەک ک���ە بەرژەوەن���دی منداڵەکە کە پلەی 

یەکەمدا لەبەر  چاودەگیرێ. 
 ٥- پێویستە پراکتیک کردنی ئایین یان باوەڕکان کە منداڵ لەسەری 
پەروەردە دەکرێ بە  جۆرێک بێ کە زیان بە تەندروس���تیی جەستەیی 
یان ژیریی، یا خوود بە گەشەکردنی  تەواوی نەگەیەنێ، ئەمە وێرای 

رەچاوکردنی بڕگەی 3 لە مادەی 1ی ئەم جاڕنامەیە. 

مادەی ٦ 
بە پێی مادەی 1ی ئەم جاڕنامەیە و بە پەیوەس���تیبوون بە بڕگەی 
3ی هەمان م���ادەی  ناوبرا، مافی ئازادیی بیر یان ویژدان یان ئایین 

یان باوەڕ ئەم ئازادییانەی خوارەوە  دەگرێتەوە: 
  )1( . ئازادیی پراکتیکردنی خواپەرس���تی یان گرێدانی کۆبونەوەی 
پەیوەس���ت بە ئایین یان  باوەڕ و دامەزراندن و پاراس���تنی شوێن بۆ 

ئەم مەبەستە، 
  )2( . ئازادی���ی دامەزراندن و پاراس���تنی دام���ەزراوەی گونجاوی 

خێرخوازیی یان  مرۆڤدۆستی، 
  )3( . ئازادیی دروس���تکردن و بەدەست هێنان و بەکارهێنانی بڕی 
پێویس���ت لە  مادە و کەلوپەلی پێویس���تی تایبەت بە نەریتەکان و 

دابەکانی ئایین یان هەر باوەڕێک،  
  )٤( - ئازادیی نووس���ین و چاپکردن و دابەشکردنی بڵاوکراوە لەم 

بوارەدا،  
  )٥( - ئازادیی فێرکردنی ئایین یان باوەڕ لە ش���وێنی گونجاو بۆ 

ئەم مەبەستە،  
  )٦( - ئازادی���ی داواکردن و وەرگرتنی پیتاکی ئارەزوومەندانە، چ 

دارایی بێت یان  غەیری دارایی لە کەسان و دامەزراوەکان،
  )٧( - ئازادی���ی پەروەردەک���ردن یان دانان ی���ان هەڵبژاردن یان 
دیاریکردن���ی رابەرانی  گونجاو کە پێویس���تن ب���ۆ داخوازییەکان و 

پێوەرەکانی هەر ئایین یان باوەڕێک، 
  )٨( - ئازادیی لەبەرچاوگرتنی رۆژانی پشوودان و ئاهەنگ گێڕان 
بە بۆنەی جەژنەکان  و بەرپاکردنی نەریتەکان بە پێی رێنوینییەکانی 

ئایین یان باوەڕی ئەو کەسە،  

  )٩( - ئازادیی دامەزراندن و بەردەوامبوون لە پەیوەندیی کردن بە 
کەس���ان و کۆمەڵەکان  لە بارەی کاروباری ئایین یان باوەڕ لەسەر 

هەردوو ئاستی نەتەوەیی و نێودەوڵەتیی.

مادەی ٧ 
دەقی ئەو ماف و ئازادییانەی کەلەم جاڕنامەیەدا نوسراون، 

  لە قانون داڕش���تنی هەر وڵاتێکدا، بەجۆرێک دەس���تەبەر دەکرێن 
کە هەر تاکێک لە  توانایدا بێت بە ش���ێوەیەکی کردەنیی لەم ماف و 

ئازادییانە بەهرەمەند بێت. 

مادەی ٨ 
هیچ یەکێک لە مادەکانی ئەم جاڕنامەیە ناش���ێ والێکبدرێتەوە کە 
هیچ مافێکی  دیاریکراوی نێو جاڕنام���ەی جیهانیی مافەکانی مرۆڤ 
و ه���ەردوو پەیماننامەی نێودەوڵەتیی تایب���ەت بە مافەکانی مرۆڤ 

بەرتەسک دەکاتەوە یان لێی کەل دەکات. 

یادداشتنامە


